MGa PANGUTANA
UG MaGa TUBAG

% Wala ko kabalo kung asa. Sila—siguro sila, tingali, puede

nilang isulat na lang utro. Ang gisulti man gud, “Isaias
4:24.” Bueno, ang Isaias 4 aduna lang man og unom ka bersekulo,
busa akong...ug wala ko kabalo kung ang buot ba ninyong
ipasabot mao ang Isaias 5:24. Ang ginasulti man gud dinhi,
“Unsa ma’y buot ipasabot niini nga Kasulatan, ug kanus-a
man kini mahitabo, Isaias 4:24?” Ug adunay unom lang ka
bersekulo ang Isaias 4. Kung mahimo n’yo unta. . .Kung kinsa
man ang nagsulat niini, kung inyong madumduman karon,
tingali, isulat na lang kini pag-usab, ug aron matubag ko kini,
nakita n’yo. Wala man gud ko kabalo kung unsa ang inyong
ginapahinungdan, “Isaias 4:24, unsa ma’y buot ipasabot sa
maong Kasulatan ug kanus-a man kini mahitabo?””

2 Karon, dili ko kamo langanon. Aduna ako’y. . .sige, salamat,
igsoon. Ug aduna pa’y akong—aduna pa’y mga lugar nga akong
kinahanglan adtoan, ug kini...Kabalo mo, nahunahuna ko,
aduna ko’y kasulatan dinhi, o, pasensya na, usa diay ka sulat
gikan kang Mr. Baxter. Ug sa dili pa kita magsugod sa mga
buluhaton karong buntaga, mahitungod niini, gusto ko—gusto
ko nga kamo—nga mag-ampo kamo uban kanako sa makadiyut.

3 Ako—mogikan ako sa mga buluhaton nga adunay
pinakamaayong tumong nga moadto sa—sa akong buluhaton sa
gawas-sa-nasud, sa sunod nga mga adlaw. Karon nakadawat
ako og sulat gikan kang Igsoong Baxter, gibasa kini sa ako ni
Igsoong Cox sa telepono kagabii ug gitunol kini kanako niining
buntaga, ang ingon nga gisulayan nila konong iirog kini karon,
pag-usab. Ug wala ko—wala ko kabalo kung si Satanas ba kana
nga gapaningkamot nga pugngan ako o kung ang Dios ba kini
nga nagahulat lang nga mahimong husto na ang panahon. Ako—
wala ko kabalo. Gusto nilang iirog kini og diyutay, ug sige
lang nilang ginairog kini sukad pa niadtong Oktubre. Oktubre,
Nobyembre, Disyembre, Enero, ngani halos mag-upat na ka
bulan karon nga ginairog nila kini.

4 Ug bueno may panan-awon nga miabot, ania nakasulat kini
dinhi sa Biblia sa ingon ka eksakto kung unsay mahitabo; pero
kung kanus-a, wala ko kabalo. Karon, nasulti ko na sa mga tawo
kung unsa mismo (nga may pagkamatinuuron) ang gisulti nila
kanako, nga mangandam sa mga ingon niining panahona.

5 Karon naghunahuna ang mga tawo, sa tan-aw ko, nga dili
ako matinuuron mahitungod niini, “Oh, unsa...kanus-a ba

gyud siya makaadto. . . Kanus-a ba siya mosangyaw?”

6  Pero sa dihang nadawat ko kining mga sulat nga ginaingon
nila kanako, “Bueno, dili pa kini puedeng ipahigayon sa karon,
kay adunay ingon niini nga kinahanglan pang buhaton, ug ingon
niininga kinahanglan pang buhaton.” Mao nga wala ko. . . Ako—
naulaw na ako, nga moatubang sa mga tawo. Wala ko kabalo
kung unsay buhaton. Pero adunay usa ka butang, buhaton ko
kini, ug kamong tanan uban kanako; Itugyan ko kini ngadto sa
Dios, ug moingon, “Karon, Ginoo, kung andam Ka na, andam na
pud ako.” Kita n’yo? Ug kung mahimo kong. . .

7 TUsahay ang mga simbahan ang dunay mga problema,
ang sa karon tungod sa mga visa ug uban pa. Kabalo mo,
aduna gyu'y mga ingon niana. Tingali’g si Satanas kini nga
naningkamot sa pagbuhat niana. Busa samtang magaampo kita
karong buntaga...Ug sa matag higayon nga mag-ampo kamo
sa tibuok semana, inyong—iampo ninyo ako ug mangamuyo sa
Dios nga...Kung si Satanas man kini, nan ipapadaplin siya.
Kita n’yo? Ug kung kini'y—ug kung kini’y kabubut-on Niya,
ipapabilin gyud ako dinhi. Kita n’yo? Eksaktong nahibaloan
gayud Niya kung unsa ang angay'ng buhaton. Tingali adunay
uban pang butang nga Iyang ginapamuhat, nga ginapahimutang
ang tanan sa husto. Dili gyud ko gusto nga pangunahan Siya. Oh!
Kung buhaton n’yo kana, makahahadlok gayud. Kita n’yo? Busa
ako—gibati gyud nako nga kini’y. . .nga—nga tingali. . . wala ko
kabalo kung unsay isulti, kay wala man ko mahibalo.

8 Sama sa minahal natong igsoon, nga si George Wright.
Daghan kaninyo ang nasayod na sa iyang kahimtang, dili ba?
Ug nasayod mo nga misurender na ang mga doktor sa iyaha,
nga unta namatay na kono siya niadtong miaging semana, o
sobra pa, kita n’yo, si Igsoong George Wright. Miadto ako aron
duawon siya, ug samtang atua ako didto nag-ampo ako nga
nag-ampo sa ingon ka sinsero kutob sa nahibaloan ko kung
unsaon sa pag-ampo alang kaniya. Ug pagkahuman sa pag-uli
nako naghunahuna ko kung unsa kaha ang mahitabo. Ug human
sa pila ka adlaw, bueno, ako—nagkaaduna ako og panan-awon
niadtong miaging Lunes sa buntag, ug nagahulat. . .

9  Bueno, adunay usa—adunay usa ka babaye nga may kanser
og akong giampo, ug nakita ko siya nga nagtindog ug siya—
siya’y...Gioperahan nila siya, nalukop na gyud siya og kanser,
og gitahi na lang nila siya balik pag-usab. Kita n’yo? Apan
mabuhi siya. Nasayod ako niana.

10 Pero, karon, kang Igsoong George Wright, dili nako klaro
nga nasabtan ang maong panan-awon. Pagawas ako. . . Kadtong
mao ra nga panan-awon, pagawas ako niadto ug nakita ko
ang iyang—iyang lugar, ang iyang balay. Ug sa wala nga bahin
sa balay diin atua nagbarug ang mga kahoy didto, may usa—
usa ka kahoy'ng willow, sa unahan lang niadto akong nakita

nga adunay pipila ka tibugol sa yuta, nga halos ingon ka
daku sa akong kumo, nga nagaligid paubos. Ug nadungog ko
kadtong Manulonda nga nagtindog tupad nako, nga may gisulti
mahitungod sa usa ka lubnganan ug kang Igsoong George.

11 Bueno, ingon niini kadto, nga lubnganan ni Igsoong George
ang ilang ginakalot, o kaha sa tan-aw ko. . . Karon, hinumdumi
karon, dili ko kini ipahayag...ug tungod sa tan-aw ko nga
aduna man kita’y PA. system nga nagaandar dinhi, o rekording
system, diay. Apan karon gusto kong klarohon kini, sama sa
pagklaro ko kanila, sa tan-aw ko ingon niini kini. . .

12 Adunay grupo sa mga tawo didto nga ginakataw-an siya
tungod kay nagatoo siya nga pagaayohon siya sa Dios human nga
miingon ang doktor, “May sakit siya. Bueno, dili mahimo, kita
n’yo, nakasulod na ang nag-apol-apol nga dugo ngadto sa iyang
mga baga, ug nagaluwa na siya og dugo, ug tanan na.” Miingon
ang doktor, “Kung adunay gamay lang nga bahin nga mapaingon
sa iyang kasingkasing o sa iyang ulo, maparalisado siya niini o
mapatay siya.” Kita n’yo? Ug setenta’y-dos anyos na siya, lagpas
na sa gikatakda nga panahon.

13 Pero nagatoo ako nga ingon niini kini, nga siya ang
magakalot sa lubnganan sa pipila niadtong mga nagkatawa
kaniya, magakalot sa lubnganan. Ug karon, wala ko kabalo nga
usa man diay siya ka sepulturero, pero mao gayud siya. Ako, kita
n’yo, sa dihang nahunahuna ko kadto, nagakalot man gyud diay
siya og mga lubnganan, mao kana ang iyang trabaho. Ug daw sa
may kalabutan kadto sa lubnganan ug pagkalot og lubnganan,
0—o0 mora’g ingon niana, ug si Igsoong George Wright.

14 Mao nga nagapangamuyo ako sa Ginoo karon, mga upat
na ka gabii, nga ipakita kadto pag-usab kanako kung buot
Niya. Miabot kadto sa mga alas siete o alas otso usa niadto
ka buntag. Busa nagasalig ako nga klarohon Niya kini. Apan
nagatoo ako sa tibuok kong kasingkasing . . . Bueno, medyo husto
gyud ako sa dihang miingon ko nga magakalot siya sa lubnganan
sa pipila niadtong mga nagkatawa kaniya, kung klaro kong
nasabtan kadto. Mao nga dili kaayo ko sigurado niini. Pero
mahitungod kini sa pagkalot og lubnganan, ug kang Igsoong
George Wright. Sa tan-aw ko magakalot siya og lubnganan sa
tawo nga nagkatawa kaniya.

15 Karon, ang Dios gugma, ug, oh, gimahal gayud nato ang
maong igsoon sa tibuok natong kasingkasing.

16 Karon, niining buntaga dili nato gustong mogahin og ingon
ka daghang oras dinhi niining mga pangutana. Hinoon tubagon
ko ang mga niini kutob sa akong nahibaloan. Karon, mga higala,
mahimong masayup ako sa makadaghan bahin niining mga
butanga. Usa lamang ako—usa lamang ako ka tawo nga sama
sa tanang uban pa kanato. Ug si Igsoong Neville, o si kinsa man
sa uban pang mga ministro dinhi, o uban pa, makahimo man sa

pagtubag sa mga niini sama nako. Pero, ginabuhat ko kini alang
sa usa ka katuyoan, aron medyo mahibaloan kung unsa ang anaa
sa kasingkasing sa mga tawo.

17 Dayon kung makita ko nga may upat o lima ka pangutana
mahitungod sa usa ka butang, kung ingon-ana maghunahuna
ako, “Uh-oh, mao diay kini. Bueno, kabalo na ko karon kung
asa kamo, adunay pipila ka diyutay'ng problema sa iglesia.”
Ug karon kalimtan lang nato ang mahitungod sa—sa diyutay'ng
mga problema. Tungod ang pinakamahinungdanong butang
labaw sa tanan mao man ang magpabilin ang iglesia nga
may panagkauyon ug diha sa gugma sa Dios, ug magpadayon,
kung mahimo natong tanan nga toohan nga ang Dugo ni Jesus
Cristo ang nagahinlo kanato gikan sa tanang sala ug pagkadili-
matarung. Kung ang babaye nga nagalingkod tupad nimo, o
ang lalaki nga nagalingkod tupad nimo, kung wala siya nagatoo
nga si Jesus sa—sa pagkatinuod moabot gayud nga makita pag-
usab, mouyon lang kita sa-. . .magpadayon lang kita sa gihapon.
Dili man kita mouyon kaniya sa Kasulatan. Pero tugotan nato
ang iglesia nga magpadayon nga may panagkahiusa, tungod
kay pinaagi niana makaaghat pa kita og mas daghang mga
tawo. Pero kung walay panagkahiusa ang iglesia, kung ingon-
ana inyong—ginadaut lang ninyo ang iglesia, ug ginadaut pud
ninyo ang katuyoan. Kamo. . .gayud. . .dili gyud ninyo mahimo.
Pero kung mahimo natong magkauyon sa usa ka butang, nga ang
Dugo ni Jesus Cristo ang nagahinlo kanato gikan sa tanang sala
(tinuod kana) ug nawala na ang sala, nan haduol na gayud kita
sa atong puloy-anan kung ingon-ana, Igsoong Neville. Kung ang
Dugo, kung kita’y Magkadu-. . .

18 Aduna ko’y igsoon, magkadugo kami. Apan, aba, dili
gayud kami magkauyon; uh, grabe gyud. Apan, bisan pa man,
managsoon gihapon kami.

19 Karon, naghunahuna ko niining semanaha, niining umaabot
nga semana, kung dili man ko makalarga sa gawas-sa-nasud,
tingali. . . Moanhi si Igsoong Cauble, ug gusto niyang magsugod
og usa ka dakung buluhaton sa Louisville, ug gusto niyang
abangan kadtong Armory nga gipahigayonan nato og diyutay’'ng
panerbisyo sa pagpang-ayo didto niadtong miaging gabii. Ug
namuhat ang Ginoo og pipila ka kahibulongang mga butang. Ug
busa. . .Pero nasayran nako nga kadtong mga igsoon nga gikan
pa sa Del Rio, Texas, ang mag-igsoon nga Jessup, magpahigayon
sila og usa ka buluhaton sa Louisville ug aduna sila’y pinaka-
kalarino nga mamumulong didto para niining umaabot nga mga
semana. Ug ingon niya nga wala kono siya kabalo kung kanus-
a siya molarga. Si Charles, sa hunahuna ko, mora’g moadto pud
didto karong sunod nga semana, ug dili gayud ako magpasugod
og usa ka rebaybal sa kung asa man samtang may ingon niana
nga dakung buluhaton nga ginapahigayon.

20 Ug magpahigayon pud sila og usa ka dakung buluhaton sa

pagpang-ayo. Ug mao nga ang dakung buluhaton sa pagpang-
ayo ipahigayon kini sa hapon, unyang hapon. Ug busa dili
ko gustong magpasugod og usa ka panagtigum samtang—
samtang nagapahigayon pud sila og panagtigum didto, tungod
kay nakasabot ko niana pag anaa ka sa usa ka lugar ug
pagkahuman. . .Oh, kabalo na mo, samtang may ginapahigayon
ako nga panagtigum ug unya sa kalit lang adunay moabot ug
magpasugod og diyutay'ng panagtigum nga sama niana. Dili
gyud maayo tan-awon, dili kana ang hustong lugar, kabalo na
mo. Busa maghulat na lang kita og diyutay, tingali’g tabangan
kita sa Ginoo. Tabangan gyud Niya kita, bisan pa man, ug mao
nga magtoo lamang kita ug magpabilin ug magmatinud-anon
gyud sa Dios.

Karon mag-ampo kita:

21 Amahan sa Langit, itugot nga ang Imong mga panalangin
modan-ag kanamo karon samtang magapadayon ako aron sa
pagtubag niining mga pangutana. Oh Dios, may. ..Adunay
pipila dinhi nga wala ko pa gani mabasa, ug adunay duha
o tulo lang nga akong—akong nabasa kaganina. Nagaampo
ako, Amahan, nga Imo akong tabangan ug hatagan ako og
kaalam ug panabot, nga ang igasulti ko lamang mao ang husto.
Itugot kini, Amahan. Ug hinaut nga mabatonan ko ang Imong
Kaalam ug hinaut nga mokunsad ang Balaang Espiritu karon
mismo ug ihatag ang kaalam nga gikinahanglan. Panalangini
kaming tanan karon, Ginoo, ingon nga gamay’ng pundok dinhi
sa tabernakulo.

22 Panalangini ang among minahal nga igsoon, si Igsoong
Neville, dinhi, Amahan, nagapangabudlay siya usab, ingon
nga usa ka magbalantay dinhi sa sibsibanan, nga—nga
nagapaningkamot nga giyahan ang mga karnero paingon
sa lunhaw nga sagbot ug malabong nga mga clover, o paingon sa
tubig ug ngadto usab sa malandong nga kahoy, ug ginaatiman
ang mga may sakit ug ang mga nanginahanglan ug ang luoy'ng
mga bakul ug ang mga nangaluya ug ginapaningkamotan silang
tambalan ug tul-iron sila, aron mahimo silang tinuod gyud nga
mga karnero. Oh Amahan, ginaampo ko nga panalanginan Mo
siya. Hatagi siya og kaalam ug kahibalo ug panabot.

23 Ug tabangi kaming tanan karon, Amahan, ug pagadayegon
Ikaw namo. Sa Ngalan ni Jesus. Amen.

2¢  Karon, may pipila niini dinhi, ipagawas ko lang kini, gilup-it
ko ang mga niini sa mga bahin mismo sa Kasulatan diin sila—diin
sila nakapahinungod. Ug karon sugdan na nato ang pipila niini,
ug tubagon nga sunod-sunod hangtud nga mahuman nato—
mahuman nato ang ingon ka daghan kutob sa atong mahuman.
Ug nagatoo ko nga mahimo natong mahuman tanan, ug medyo
bantayan nako aron makapanggawas kita og sayo.

25 Kining una mao’y usa lang ka pangutana, usa ka diretso lang

nga pangutana:

8. Nabautismohan ako sa edad nga trese. Kinahanglan ba akong
mabautismohan pag-usab?

26 Karon, kana’y—kana’y usa ka maanindot nga pangutana nga
ipangutana. Bueno, karon, higala, kanunay kong ginasalig nga
depende na kana sa tawo.

27 Hinumdumi, wala ko kabalo. . .Pero aniay usa nga kabalo
ko kung kinsa ang nagsulat niini, mao kining usa dinhi mismo,
ug gitunol man gud kini kanako sa lalaki mismo. Ug adunay
nangutana kanako dinha sa luyo nga kinahanglan kong tubagon,
ug wala nila kini nasulat sa papel, ug miingon ko, “Kung may
igong oras pa ako pagkahuman niining mga ania dinhi tubagon
ko kini.”

28 Pero karon kining usa, “Kinahanglan ba ako...Akoba...”

Nabautismohan ako sa edad nga trese. Kinahanglan ba akong
magpabautismo pag-usab?

29 Kung dugay ka nang Cristohanon, sukad pa niadtong trese
anyos ka, usa na ka magtotoo kang Cristo, ako—sa tan-aw
ko magpabilin na lang ka kung unsa ka karon. Dili na, kung
gipanalanginan ka sa Dios ug gihatag na kanimo ang Balaang
Espiritu sukad niadto.

30 Ug ang bautismo mao’y usa—usa—usa ka porma lamang,
kini’y aron—aron lang ipakita sa kalibutan (o sa kongregasyon
nga imong—imong gipasakopan niadtong panahona) nga ikaw,
sa atubangan sa mga saksi, nagapamatuod nga mitoo ka nga
gipadala sa Dios ang Iyang Anak ug namatay Siya ug nabanhaw
pag-usab sa ikatulo ka adlaw, ug gilubong ka na diha Kaniya
ug nabanhaw na aron magalakaw diha sa bag-ong kinabuhi. Ug
kadtong mao ra nga mga tawo nga nakasaksi kanimo kaniadtong
nabautismohan ka motagbo pud kanimo sa Paghukom. Kita
n’yo?

31 Ug pagkahuman, kung adunay (usa ka estranyo) nga
mangutana, “Nabautismohan ka ba?”

32 “Qo, nabautismohan ako sa akong...sa kamatayon ug
paglubong sa akong Ginoo.”

33 Kita n’yo, sa tan-aw ko ang bautismo...Oh, ginasulti
ko nga mahinungdanon kini, dili ko masulti nga dili kini
mahinungdanon. Apan mahinungdanon gyud kini tungod kay
kini...ang matag Sugo sa Dios mahinungdanon man gyud.
Dili ba? Mahinungdanon nga mabautismohan gayud kita. Ngani
gisulti man ni Jesus kini nga pahayag sa San Mateo, o sa San
Marcos 16, miingon Siya, “Panglakaw kamo sa tibuok kalibutan
ug iwali ang Maayong Balita, ang nagatoo ug magpabautismo
maluwas.” Ug kaniadtong nakigsulti Siya kang Nicodemo,
miingon Siya, “Gawas kon ang tawo matawo sa tubig ug sa

Espiritu dili gayud siya makasulod.” Kita n’yo? Kinahanglan
gyud nga magpabautismo mismo. Nagatoo ako sa pagtuslob, sa
pagbautismo, sa Ngalan ni Ginoong Jesus Cristo, ug mahaw-as
pag-usab sa bag-ong kinabuhi, aron magalakaw sumala sa mga
Sugo sa Dios.

3¢  Pero, moingon mo, “Igsoong Bill, aduna ka ba’y
nabautismohan na pag-usab, nga nabautismohan na niadtong
bata pa sila ug pagkahuman nagpabautismo pag-usab?”
Makadaghan na nga higayon.

35 Adunay—adunay Kasulatan dinha sa Pinadayag, sa ika-2
nga kapitulo, nga nakapahinungod sa iglesia, miingon Siya,
“Maghinulsol kamo ug buhata ang inyong unang mga buhat
pag-usab.” Ug daghang mga tawo ang nagahubad niana nga
Kasulatan nga ingon-ani kono ang buot ipasabot niana, nga
ang buot ipasabot kono niana kinahanglan mong mobalik ug
buhaton pag-usab ang mao gihapong butang. Bueno, kung
mamatikdan ninyo, minahal nga Cristohanong higala. . .

36 Karon, dili ako supak niini karon, kita n’yo, tungod kay
gipuno gani nato og tubig ang bautismohanan. Tungod nga
andam kami nga bautismohan ang si bisan kinsa nga gustong
magpabautismo sa unsa mang orasa. Mao nga dili kami
nagasupak. Kung gusto nimong magpabautismo, kung butang
kana nga nagababag kanimo ug gibati mo nga kinahanglan
gyud nimong magpabautismo pag-usab, nan sige buhata kana.
Husto. Sige buhata kana. Ayaw tugoti nga may unsa man nga
magababag kanimo, angay nga nakasigurado gyud ka sa imong
kaugalingon.

37  Sama pananglitan kung—kung aduna kamo’y gikuha nga
kung unsang butang, daghan nang mga tuig ang milabay, ug
gibati ninyo nga kinahanglan ninyong maihusto kini, moadto
gyud kamo ug ihusto kini. Bisan unsa pa kini. Gusto man
ninyo nga walay nakababag. Tungod kay maatubang man ninyo
kana nga butang, ug dili gyud kamo makapadayon hangtud nga
inyong mapadaplin kana, nakita n’yo. Mao nga kinahanglan
gyud ninyong isalikway ang tanang kabug-at ug ang butang nga
sa dakung kasayon nagapiit paglikos kaninyo.

38 Ug kung gusto ninyong magpabautismo pag-usab, sige
lang, butang kana nga angay’ng buhaton. Daghan na ako og
gibautismohan pag-usab.

39 Pero karon ang Kasulatan nga imong ginapahinungod,
wala kana nakapahinungod sa usa ka indibiduwal, kondili
nakapahinungod kana sa usa ka iglesia. Kita n’yo, bahin sa
iglesia, bahin sa butang nga ilang nabuhat, nga ilang nawala
ang una nilang gugma, kita n’yo, ang tinuod nga krema nga
anaa kanila kaniadto sa sinugdanan. Ug miingon Siya, “Gawas
kon maghinulsol ka ug buhaton mo kining unang mga buhat
pag-usab,” magsugod pag-usab ug ihusto ang maong butang.

Nagapakigsulti Siya ngadto sa iglesia, “Gawas kon maghinulsol
ka ug mobalik pag-usab,” kay, kung dili, pagatangtangon Niya
ang tangkawan.

40 Apan kung gusto nimong magpabautismo, ug
nabautismohan na ka niadtong trese anyos ka, o unsa mang
edara, bueno, ikaw—magpabautismo ka kung nakababag man
kana kanimo.

41 Pero karon ang ipahayag nga nakabasi kana sa Kasulatan
nga masulti nako nga kinahanglan ninyong mabautismohan
pag-usab, adunay usa lang ka paagi sumala sa Kasulatan
nga puede—puede nakong ipahayag nga ang mga tawo
magpabautismo pag-usab. Adunay usa lang ka Kasulatan
sa tibuok Biblia diin ang mga tawo nabautismohan pag-usab,
ug kana mao kadtong mga nabautismohan na kaniadto ni Juan
Bautista sa wala pa miabot ang Espiritu Santo. Si Pablo, sa
Mga Buhat 19:5, gisultihan niya sila nga kinahanglan nilang
mabautismohan pag-usab sa Ngalan ni Jesus Cristo, aron nga
madawat ang Espiritu Santo. Kita n’yo?

42 Karon—karon, dili ninyo kinahanglan nga mabautismohan
aron madawat ang Espiritu Santo, tungod kay mahimo man
ninyong madawat ang Espiritu Santo kung husto ang inyong
kasingkasing. Kita n’yo? Tungod kay, sa Mga Buhat 2,
naghatag si Pedro og usa ka pormula nga—usa ka pormula
nga “Maghinulsol kamo, ug magpabautismo sa Ngalan ni Jesus
Cristo, ug madawat ninyo ang gasa nga Espiritu Santo.” Apan,
sa Mga Buhat 10:49, miliso ang Dios ug gihatag sa mga
Gentil ang bautismo sa Espiritu Santo bisan nga wala pa sila
nabautismohan. Nakita n’yo? Busa, nakita n’yo, tungod kini sa
kahimtang sa inyong kasingkasing.

43 Dayon miingon si Pedro, “Mahimo ba nato ang pagsalanta
sa tubig, sa pagkakita nga ang mga niini nanagpakadawat
na sa Espiritu Santo sama kanato sa sinugdanan?” Nakita
n’'yo? Busa iyang—iyang giaghat sila nga kinahanglan nilang
magpabautismo sa Ngalan ni Jesus Cristo.

4 Dayon si Pablo, sa Mga Buhat 19, miingon...si Pablo,
niadtong nalatas na niya ang kayutaan ibabaw sa Efeso,
nahinagbo niya ang pipila ka mga tinun-an, ug miingon siya
kanila, “Nadawat na ba ninyo ang Espiritu Santo sukad nga
mitoo kamo?”

4%  Miingon sila, “Wala man gani kami mahibalo...wala
mahibalo nga aduna diay Espiritu Santo.”

Ingon niya, “Sa unsa diay kamo gibautismohan?”

Nabautismohan na sila. Miingon sila, “Nabautismohan kami
kang Juan.”

46 Ingon niya, “Si Juan nagbautismo ngadto sa paghinulsol,
nga nagaingon nga ‘Kinahanglan ninyong motoo Kaniya nga

magaabot, kang Ginoong Jesus Cristo.” Ug sa pagkadungog nila
niini, nabautismohan sila pag-usab sa Ngalan ni Jesus Cristo.
Kita n’yo? Busa kung ingon-ana kana'’y. . .

47 Karon, mahitungod niini, kini’y. . .Apan ang ginaingon mo
lang nga nabautismohan ka sa Cristohanong bautismo sa edad
nga trese, ug nagkinabuhi ka og kinabuhing iya sa Cristohanon
sukad niadto, o kaha basin nag-backslide ka sa makapila ka
higayon. ..

48 Wala ko kabalo kung sila ba’y...mahitungod sa pag-
backslide, nahunahuna ko, “Unta adunay usa ka tawo nga. ..
mangutana niana kanako.” Pero bahin sa pag-backslide,
hinumdumi, matag adlaw man kamong naga-backslide, walay
paagi aron makalikay kamo niini. Bueno. Hinonoa nag-
backslide kamo sa atubangan sa mga tawo sa simb-. .., pero
dili sa atubangan sa Dios. Kita n’yo? Nag-backslide kamo
diha kang Cristo, pero dili sa Dios, tungod kay, kung nag-
backslide kamo, sa dihang makasala kamo, nan wala na kamo.
Apan kanunay kamong nagakapukan. Kinahanglan ni Pablo
kaniadto nga mamatay matag adlaw. Husto ba? Kinahanglan
niyang mamatay matag adlaw, maghinulsol matag adlaw, ug
padayon gayud nga nagahinulsol sa tanang panahon. Kita n’yo?
Ug kung kinahanglan nga buhaton kadto ni Pablo, kung ingon-
ana kinahanglan kong buhaton, usab. Dili ba kamo usab? Mao
gyud. Busa kita. . .

49 Pero karon, kung—kung ikaw gitubos na ug nabati nimo
nga ang—ang Dugo ni Jesus Cristo naghinlo na kanimo gikan
sa sala, kung ingon-ana ako—ako...ug nagkinabuhi ka og
kinabuhing iya sa Cristohanon, ako—sa hunahuna ko dili na
nimo kinahanglan nga magpabautismo pag-usab. Apan kung
gusto gyud nimo, sige, okey ra man, malipay gyud kami nga
buhaton kini.

50  Karon ania ang usa ka gamay’ng sinulat nga gitunol kanako
sa usa ka tawo dinha sa luyo:

9. Unsa kaha ang mahimong posisyon sa iglesia sa pagbalik sa
Ebanghelyo ngadto sa mga Judio?

51 Karon, ang tawo nga nangutana niini, nagapahinungod siya
dinhi sa Lucas, sa...Siya—miingon siya kanako, ang atong
igsoon, nga nagapahinungod siya sa gisulti Niini, “Pagayatakan
sa—sa mga Gentil ang mga paril sa Jerusalem hangtud nga
matapos na ang panahon sa Gentil.” Anaa kana sa Lucas 21:24.
Karon paminaw mo og ayo ug tingali matubag na kini karon.
Maanindot nga pangutana! Maanindot gyud!

Ug sa diha nga makita na ninyo ang Jerusalem nga
pagalikosan sa mga kasundalohan, nan inyong masabot
nga nagakahaduol na ang pagkalaglag niini.

52 Karon, sabton nato kini og ayo karon. “Ang pagkalaglag
haduol na sa dihang makita na ninyo nga ang Jerusalem

ginapalibotan na sa mga kasundalohan.” Karon, daghan ang
nahimong kalibog dinha mismo, sa mga tawo nga anaa sa. ..
Pero hisgotan lang nato kini basi sa pang-kasaysayan nga
panglantaw diha sa Biblia.

53 Karon, ang mga kaigsoonang Sabadista, ang mga
kaigsoonang Seventh-day Advent, nagatoo sila nga—nga
pagalikosan pag-usab ang Jerusalem sa mga kasundalohan.
Bueno, karon, mahimong tinuod kana, tungod kay adunay doble
nga kahulogan ang Kasulatan sa makadaghang higayon.

3¢ Ug pila man ang nakahibalo nga ang Kasulatan adunay
dobleng kahulogan sa matag propesiya? Tinuod gayud! Oo,
sir. Magasulti kini og ingon niini ug tukma mismo ang buot
ipasabot niana niining panahona, ug moliso ug ipahitabo kini
pag-usab dinhi sa usa pa ka bahin. Kita n’yo? Sama sa...Ug
mopahinungod ako og usa sa mga dali nakong madumduman.
Oh, oo, aniay usa sa Lucas. . .Sa Mateo 2, miingon, “Ug si Jesus
gitawag pagawas gikan sa Egipto aron matuman ang gisulti sa
propeta, nga nagaingon, ‘Akong. . .gitawag Ko ang Akong anak
gikan sa Egipto.”

% Karon, ang maong propesiya, nga ginapahinungod kaniadto
sa propeta, tukma mismo nga nagapahinungod sa Israel
(nga anak sa Dios) nga Iyang gitawag pagawas gikan sa
Egipto. Husto, diha sa—sa Genesis, Exodo. Apan kini—
kini gipahinungod kaniadto—kaniadto, pero nasubli pag-usab.

“Gikan sa Imong. ..” Anak sa Dios ang Israel. Nasayod kamo
niana. Gisultihan Niya si Faraon, miingon, “Ikaw...” Miingon
nga “Ikaw—ikaw. ..” kung unsa ang gihimo niya sa Iyang anak,

nga Iyang kuhaon ang kinabuhi. . . Dili palakwon ni Faraon ang
Iyang anak, busa si Faraon...Gikuha sa Dios ang anak nga
lalaki ni Faraon gikan sa. . .ug. ..o sa manulonda sa kamatayon
niadtong gabhiona. Busa may doble kana nga kahulogan.

56  Ug busa, ania, maingon sa Jerusalem, nga gipalibotan og
mga kasundalohan, apan, sa literal, sa kasaysayan, nahitabo
kini kaniadtong mga a.pn. 96 sa dihang gipalibotan ni Titus
ang Jerusalem. Pero karon matikdi n’yo kini og ayo, makita
ninyo ang kalainan, nagatoo ako nga pagapalibotan pag-usab
sa mga kasundalohan ang Jerusalem sa katapusang panahon.
Apan nagatoo ako nga kini dinhi nagapahinungod sa panahon
nga gipalibotan ni Titus ang Jerusalem, kaniadtong pagkalaglag
niini.

57 Karon, “Ang pasipala,” nga nagapahinungod...mao
kadtong panahon nga si Daniel, nga propeta...“nagatindog
sulod sa dapit nga Balaan.” Himatikdi, ang ingon niya, “Inig
kakita ninyo sa malaglagon nga pasipala nga nagatindog
sulod sa dapit nga Balaan.” Kita n’yo, “ang pasipala,” ang
pasipala mao’y “kahugaw.” “Nga malaglagon,” ang buot
ipasabot sa maglaglag mao’y “wagtangon,” ang buot ipasabot

“laglagon.” “Inig kakita ninyo sa malaglagon nga pasipala nga
nagatindog sulod sa dapit nga Balaan,” nga natuman na sumala
sa Kasulatan kaniadtong gipalibotan ni Titus ang Jerusalem,
gipalibotan ang. . .

58  Sasinugdanan niini nga kapitulo diin gipangutana nila Siya,
“Kanus-a ba ang katapusang panahon? Ug unsa man ang mga
ilhanan sa pag-abot ni...ni Cristo?” Ug gisultihan nila Siya
mahitungod sa templo, kung unsa ang hitsura niini, kung unsa
ka maanindot nga gidayandayanan kini og dagkung mga bato ug
mga ingon-anang butang.

59  Miingon Siya, “Moabot ang panahon sa dihang wala na’y
mahibilin bisan usa ka bato ibabaw sa usa pa ka bato, nga kini
pagagun-obon.” Gisugdan Niyang hatagan sila og mga ilhanan
ug mga katingalahan. Dayon, si Jesus nga nagapamulong
kaniadto, mibalik kang Daniel, aron tumanon, tungod kay ang
tanang propesiya kinahanglan mang magatakdo sa usa’g usa.
Ang tibuok Kasulatan walay pagkabungkag sa kon asa man.

60  Miingon si Jesus, “Dili arang mabungkag ang mga
Kasulatan.” Amen. Ug didto. . . Makaadto ba gyud ko sa Langit?
Sigurado, makaadto ako! Dili man mahimong mapakyas ang
mga Kasulatan. Kaninyo nga wala nagatoo sa mga ilhanan
ug mga milagro ug mga katingalahan, unsaon man ninyo sa
pagtipas gikan niana nga Kasulatan? Dili mahimong mapakyas
ang mga Kasulatan, sama ra ni Cristo (dinhi sa itaas), dili
mahimong wagtangon. Maingon sa mahimayaon Niyang lawas
sa ibabaw, ug ang matag lihok sa Iyang lawas nagareplektar
og usa ka paglihok dinhi sa yuta, mahitabo gayud. Dayon
kung si Cristo...kung ang inyong. ..Balaanong pagpang-ayo,
kung ang gahum sa Dios wagtangon sa literal nga iglesia, o sa
espirituwal nga iglesia dinhi sa yuta, kung ingon-ana kini’y
giwagtang mismo gikan kang Cristo. Dili na Siya. . .

61 Apan, oh, maanindot gyud kana nga hulagway sa tinuod
nga Punoan-sa-parras, ug kita mao ang mga sanga niana
nga Punoan. Kita n’yo? Maingon nga nagalihok ang Punoan,
mao man pud nga nagalihok ang mga sanga. Husto ba?
Pagkamaanindot gayud sa mahimayaon Niyang lawas, oh, sa
mahimayaon Niyang mga bukton nga nagadugo ug nagatulo ang
mga luha, ug ang Iyang mga kilid nga nagadugo, ug ang Iyang
likod nga nalukop sa labod nga nagapaibabaw sa yuta sama niini
tali sa Dios (ang Amahan) ug sa mga mortal niining kalibutana,
nagapangamuyo ug gihigugma sila samtang ang Iyang lawas
nagapaingon sa pagpanglihok ug gahum, kini gihatag ngadto sa
Iglesia.

62 Sama lang pag moingon Siya, “Akong palihokon ang
Akong mga kamot sa niining direksyon,” ug molihok pud
ang literal Niyang lawas. “Magsangyaw dinhi ug iwali ang
Maayong Balita,” makita ninyo ang Iglesia nga nagapamuhat

sa gilayon. Tungod kay, ang akong anino dungan gayud nga
nagalihok sa akong kamot. Amen. Husto ba? Amen. Oh, grabe,
pagmahunahuna ko kana! Mao kini, nagapamuhat ang Iyang
Lawas, “Panglakaw kamo sa tibuok kalibutan, og ipakita ang
Gahum.” Bisan pa kung nagasalig kita sa atong teolohiya ug mga
pagtulon-an ug uban pa nga sama niana, bug-os gyud kitang
mapakyas. Pero karon nagapamuhat ang kamot sa Dios, makita
ang mga ilhanan ug mga katingalahan. Aba, grabe!

63  Miingon si Jesus, didto sa dihang nagpagula Siya og mga
yawa. . .Dili nga mopahilayo ko niini nga pangutana, karon, sa
makadiyut lang. Pero miingon si Jesus, kaniadtong nagpagula
Siya og mga yawa, miingon Siya, “Pinaagi ba kang kinsa ang
inyong mga anak nagapagula kanila? Kung pinaagi man sa tudlo
sa Dios Ako nagapagula og mga yawa, pinaagi ba kang kinsa
ang inyong mga anak nagapagula kanila? Kung aduna kamo’y
mas maanindot nga pamaagi, ipakita n’yo kanamo.” Kita n’yo?
“Kung pinaagi sa tudlo sa Dios Ako...” Amen. Hunahunaa
mismo, ang “tudlo” sa Dios. Anaa ang Dios sa ibabaw ni Cristo;
si Cristo usab ibabaw sa iglesia. Anaa ang Dios, nga Amahan,
nga moingon og ingon niini-ingon niana nga butang; dayon
ang Dios, nga Anak, mopalihok sa Iyang kamot ug mosunod-
sunod sa lihok ang anino. “Kung pinaagi sa tudlo sa Dios Ako
nagapagula og mga yawa, pinaagi ba kang kinsa ang inyong mga
anak nagapagula kanila?”

64 Ania, gusto kong himatikdan ninyo. Oh, bisan unsa pa ka
grabe ang usa ka balatian o unsa man ka daghang pag-antus
ang ipahamtang sa yawa diha kaninyo, tudlo lang sa Dios ang
kinahanglan aron mapahawa kini. Oh, grabe! Grabe! Tan-awa
n’yo ang halapad og kusgan nga mga abaga ug mga bukton
ug mga muskulo. Tudlo lang Niya mapapahawa na ang matag
balatian ug mapagula na ang mga yawa. Ug pagkagamay ra gyud
diay sa yawa! Tudlo lang Niya ang kinahanglan ug mapapahawa
na siya dayon. “Kung pinaagi sa tudlo sa Dios Ako.

65 Karon ipakita ko kaninyo ang paghigugma sa Dios. Pero
kung mahisalaag ang usa ka karnero, dili Niya gamiton
ang Iyang tudlo, kondili pas-anon Niya ang karnero diha sa
Iyang mga abaga, ug gamiton Niya ang Iyang tibuok Lawas,
mga kamot, samtang anaa sa abaga Niya ang karnero. Ang
pinakakusgan, pinakalig-on nga bahin sa tawo anaa baya
sa iyang mga abaga ug likod. Nasayod kamo niana. Ingon
nga gamiton ang tibuok Niyang kaunoran sa bukton ug mga
muskulo, ug mao nga ginapas-an Niya ang tibuok karnero,
ipatong kini diha sa Iyang abaga ug ania Siya nga nagaabot, dili
nga gamit ang Iyang tudlo aron pagulaon ang usa ka gamay’'ng
yawa, kondili ania Siya nga nagaabot gamit ang Iyang...
tibuok Niyang mga muskulo sa Iyang bitiis, tibuok muskulo sa
Iyang bukton, nagalakaw sa kamingawan, nga ginapas-an ang
nahisalaag nga karnero diha sa Iyang abaga. Oh, grabe! “Kung

pinaagi sa tudlo sa Dios Ako nagapagula og mga yawa, pinaagi
ba kang kinsa ang inyong mga anak nagapagula kanila?” Oh,
alleluyah! Grabe!

66 Sige, mobalik na kita sa hilisgotanan:

Apan sa diha nga inyong. . .makita na ang Jerusalem
nga pagalikosan sa mga kasundalohan, . . .

Ug unya sila nga anha sa Judea pakalagiwa ngadto
sa kabukiran; ug sila nga anha sa sulod sa siyudad dili
magabiya; ug. . .sila nga adto sa mga banika ayaw na
sila pagpasudla. . .sa sulod.

Kay kini mamahimong mga adlaw sa—sa
pagpanimalus, aron matuman ang tanang nahisulat.

Apan alaut gayud ang mga mabdos, ug ang mga may
masuso, niadtong mga adlawa! kay ang dakung kagul-
anan moabot man sa ibabaw sa yuta, ug ang kapungot
mahiaguman sa katawhan.

Ug sila mangamatay sa sulab sa espada, ug
pagabihagon sila ngadto sa tanang kanasuran:. . .

67 Matikdi n'yo kung unsa ka maanindot ang Kasulatan dinhi
nga ginapatin-aw kini. Una, “Pinaagi sa sulab sa mga espada.”
Kining kaulahian mao’y pinaagi na sa bomba atomika. Kita
n’yo? Pero kini dinhi pinaagi sa sulab sa espada, ug ang mga
Judio pagabihagon ngadto sa tanang kanasuran. Dili na ingon
niana ang mahitabo pag-usab, kondili pagatigumon sila sa
Palestina sa kaulahiang higayon. Kita n’yo? Nagapahinungod
kini sa mga adlaw nga nangagi na. Ug kana’y ingon ka eksakto
gayud sumala sa kasaysayan, ingon niana mismo ang nahitabo.

68 Gipanagdala sila ngadto sa tanang kanasuran. Mao nga sa
matag nasud ilalum sa Langit karon, makakita kamo og mga
Judio. Oh, sa matag nasud gayud! Umadto kamo sa China, ug
makakita kamo og mga Judio. Umadto kamo sa Rusya, makakita
pud kamo og mga Judio. Umadto kamo sa gagmay’'ng mga isla,
makakita pud kamo og mga Judio. Napatlaag gayud sa matag
nasud! Unsa man kini? Ang propesiya sa Dios. Gituyo kini sa
Dios. Ug kanang mga Judio mao’y mga timailhan sa dalan,
igsoon. Pag makita ninyo sila. . .

69 Kabalo ko nga mga buta sila ug gidala palayo, ug
nalimbongan ug tanan na, pero gilimbongan sila sa Dios aron
nga kamo ug ako makakita. Tinuod kana. Apan isulti ko
lang kini sa espiritu sa propesiya, pinaagi sa Biblia, nga,
haduol na ang takna nga ang Judio mopauli na. Oo, sir.
Gipagahi sa Dios ang kasingkasing ni Hitler, gipapahawa sila
pagawas sa Germany; gipagahi ang kasingkasing ni Mussolini,
gipapahawa sila pagawas sa Rusya. Gipapahawa Niya sila gikan
sa tanang dapit, sama sa gibuhat Niya niadtong mga adlaw
nga gipahigawas Niya sila. Ug dayon sa dihang nakadangat

na sila didto sa kamingawan ug andam na nga motabok, unsa
ma’y nahitabo? Nagpadala ang Dios sa yuta og dagkung mga
hampak ug mga ingon-anang butang. Nga Iyang buhaton pag-
usab pinaagi sa Iyang duha ka alagad, ang duha ka kahoy'ng
olivo sa Ezekiel ug usab sa Pinadayag 11. Pagabuhaton Niya pag-
usab kadto nga mga ilhanan ug mga katingalahan.

0  Tan-awa n’yo kining duha ka saksi sa Pinadayag 11,
“Pagahatagan Ko og kagahum ang Akong mga saksi, ug
pagasirhan nila ang kalangitan sa mga adlaw sa ilang
pagpanghimo’g propesiya, o magpadala og mga hampak sa
yuta sumala sa ilang gusto.” Mao kana, ang duha ka saksi sa
kaulahiang mga adlaw.

1 Nasayod ako nga ang modernong pagtudlo nagaingon nga
“Kana ang Daan ug Bag-ong Tugon.” Sayup kana! Sayup kana!
72 Dili lang ingon nga duha ka saksi, kondili bug-os gayud nga
pagbalik mismo nila ni Moises ug Elias. Ug kon mamatikdan
ninyo kaniadto, wala ni usa kanila. . .si Moises, namatay siya,
pero asa man siya napaingon? Kinahanglan niyang mabanhaw
pag-usab. Ug si Elias pud gilalin nga wala gayud namatay. Pero
kinahanglan gihapon niyang mamatay, kay kinahanglan mang
mamatay ang matag mortal, busa kinahanglan niyang mobalik
pag-usab. Ug mao kana ang duha ka saksi.

73 Karon matikdi:

Ug ilang yatak-yatakan...Ug sila mangamatay
sa sulab sa espada,...(ika-24 nga bersekulo)...sa
espada, ug ang tanan pagabihagon ngadto sa tanang
kanasuran: ug ang Jerusalem pagatamakan sa mga
Gentil, hangtud...(Amen!)...hangtud matuman na
ang panahon sa mga Gentil.

4 Makapakurat, dili ba, ang mahibaloan nga aduna kita’y
limitado lang nga panahon? Mao kana ang gisulti sa Dios!
Nagsugod ang dispensasyon sa mga Gentil kang Haring
Nabucodonosor. Oh, pagkatalagsaon! Mahimo gyud nako nga
mogahin og taas nga panahon bahin niini, pero pipila lang
ka minuto ang mahimo ko! Ug matikdi n’yo, gusto baya
sa tanan nga matubag ang ilang pangutana. Pero, samtang
nagahisgot kita bahin nini, palandungon nato kini, tungod kay
mahinungdanon kaayo kini karon, karon mismo.

"5 Matikdi! Gipangunahan sa Dios ang katawhan kaniadto,
ang mga Judio. Wala sila sukad nahimong usa ka nasud, mga
katawhan lang sila. Ug wala sila sukad nahimong organisado
nga iglesia, sila mismo ang iglesia nga tinawag pagawas. Wala
gayud sukad nagkaaduna og organisasyon taliwala sa mga Judio,
ang Dios sa kanunay ang nanguna kanila.

6 Dayon sa pulitika, sa tibuok nasud, gitinguha nila nga
mahimong. . .nga magkaaduna og usa ka hari. Ug gihatagan sila
sa Dios og usa ka hari ug wala gayud kadto nagpulos. Ang Dios

ang ilang Hari. Ang Dios ang atong Hari, tinuod kana, ug ang
Dios ang Hari sa Iglesia.

77 Karon, matikdi usab sa gibihag na sila ug gidala ngadto
sa Babilonia tungod kay gipaninguha nilang sundogon ang
mga nasud sa kalibutan. Pagkaanindot nga hulagway sa
iglesia karong panahona nga nagapaninguha nga sundogon
ang kalibutan sa gawas, ug nadala gyud hinoon, nadala na sa
ilang—ilang pagkinabuhi. Nagakinabuhi ang iglesia nga sama
na sa kalibutan, nagapatuyang, nagagawi na nga sama niini,
ug tanan na, ug nagapamahayag gihapon nga Iglesia. Dili kana
mamahimo. Dili, sir. Ang mismong kinabuhi ninyo mao man ang
magapamatuod kung unsa kamo.

78 Kung unsa kamo. . .Sa gikaingon ko na sa pagsugod, kung
unsa kamo sa ubang lugar mao kana ang ginareplektar ninyo
dinhi. Kung unsa kamo, kung unsa ang langitnon o yutan-on
ninyong lawas didto sa itaas, kung unsa ang langitnon ninyong
lawas sa ubang lugar mao kana ang ginareplektar ninyo dinhi.
Sa dapit sa espiritu, kung unsa kamo, mao kana kung unsa kamo
dinhi. Kung malaw-ay pa gihapon ang inyong panghunahuna
ug uban pa sa dapit sa espiritu, nan malaw-ay gyud ang
panghunahuna ninyo dinhi. Kung anaa pa gihapon kaninyo ang
pagkamadinauton, kasina, ug panagbingkil, nan anaa gihapon
kana kaninyo sa dapit sa espiritu, og mareplektar gyud kana
dinhi. Pero kung ang tibuok ninyong pagkatawo sa kinasuloran
nahinloan na ug napabalaan, ginapakita niini nga aduna kamo’y
lawas didto (nga nagahulat) nga nahinloan na ug napabalaan,
ug nagahatud kini og reaksyon sa unod. Dili ba ninyo makita?
Kita n’yo, ingon niana gyud. “Kay kung kining yutan-on nga
tabernakulo matun-as man, aduna na kita’y usa nga nagahulat.”
Kita n’yo?

79 Karon, niining panahona, sa katapusan nga panahon, daw
sa unsa nga kining karnal nga pagsundog, mga pagsundog-
sundog sa Cristianismo magasagol tanan ngadto sa usa ka
dakung Babilonia sama sa nahitabo na kaniadto. Ug gidala sila
ngadto sa Babilonia. Husto ba? Ug miingon ang Biblia, “Mitawag
ang manulonda sa Ginoo ug miingon, ‘Gumula kamo gikan sa
Babilonia, katawhan Ko!’”

80 Kalibog! Kining, “Baptist ako. Methodist ako. Presbyterian
ako,” ang tanan niana mga kalibog gayud. Wala gyu’y kaluwasan
diha niana.

81  Karon, ayaw mo pag-ingon nga ginasulti ko nga walay
kaluwasan ang mga Baptist, ang mga Methodist. Dili ingon-
ana ang akong ginapahinungdan. Ang akong ginapahinungdan
mao mismo ang iglesia ug ang pulitikanhong gahum niini, ang
pulitika niini. Ug kon hisgotan ang pulitika, tungod lang kay
Methodist ka, o Baptist, o Presbyterian, o Katoliko, wala kana’y
kahilambigitan Niini. Wala gani kana ginaila sa Dios, ug anaa

kana sa Babilonia karon. Ug nagatawag ang Dios og usa ka
Iglesia pagawas sa tanan niana, ginapahigawas ang mga putli og
kasingkasing, nga magalangkob sa Iyang Iglesia. Pagkaanindot
gayud!

82 Ug matikdi, mahimong adunay akong masulti dinhi nga
makapakurat, apan kung—kung kini’y...Paminaw mo, karon.
Tan-awa kung giunsa nga ang Babilonia...Kung unsa ang
nahitabo sa...sa—sa Babilonia, sa dihang gipugos ang tinuod
nga mga magsisimba. Hinumdumi, pipila lang, sila ni Sadrach,
Mesach, ug Abednego, ug si Daniel, nga—nga mga tinuod nga
magsisimba nga gibihag paingon didto, kaniadtong gitawag sila
sa Dios aron—aron ipakita ang ilang tinuod nga kolor, kung unsa
gyud sila. Gipugos sila nga mosimba sa usa ka diosdios. Husto
ba? Pagsimba-sa-diosdios! Gipugos sila nga mosimba sa usa ka
diosdios, ug kinahanglan nga moyukbo sila atubangan sa usa ka
diosdios. Ug kung dili sila moyukbo, nan pagalutoson sila.

8 Oh, pagkaanindot nga hulagway nga mahimo n’yong
makuha gikan sa Daniel, Pinadayag, nga ginatakdo ang mga
niini ug ginapakita pinaagi sa Kasulatan nga ang Iglesia
mopaingon sa mao ra usab nga matang sa pagpanglutos sa dili
pa Siya tawgon pagawas. Sa ingon nianang paagi gipasulod ang
Iglesiang Gentil, sa ingon nianang paagi usab ipahigawas ang
Iglesiang Gentil. Kung giunsa niya pagsulod ingon niana usab
siya mogawas.

8¢ TUg tan-awa kung giunsa niya pagkakita ang maong larawan.
Ug karon, hinumdumi, ang larawan. . .Karon, ania na kita sa
pinakapunto karon. Tan-awa, nagatoo ako nga ang larawan nga
gihimo ni Haring Nabucodonosor kaniadto mao ang sa kang
Daniel, nga usa ka balaan nga tawo. Kung mamatikdan ninyo,
gitawag na ni Haring Nabucodonosor si Daniel, gitawag siya nga
“Belsasar” (nga iyang diosdios), ug naghimo siya—naghimo siya
og usa ka larawan, ug wala na’y uban pa human nga gibalhog
kaniadto si Daniel sa langub sa mga leon, ug uban pa, ug ang
ingon niya, “Walay bisan kinsa ang angay nga mag-alagad sa
uban pang mga dios, ug uban pa, kondili sa Dios ni Daniel.”
Tingali’g larawan kadto sa usa ka balaan nga tawo, ang maong
dakung estatwa, ug ang tanan kinahanglan nga moyukbo niadto.

8% Apan ang Iglesia, sila ni Sadrach, ug Mesach, ug
Abednego. . .Si Daniel ang tigpanguna, maingon nga si Cristo
mao ang Tigpanguna sa Iglesia.

86 TUg kinahanglan nilang moyukbo sa atubangan niini nga
larawan ug ginapasimba sa larawan. Matikdi! Ug kon matikdan
ninyo, niadtong mga panahona, hilum ra si Daniel. Amen!
Oh, ug nagalaum ko nga nasabtan ninyo kini. Hilum ra si
Daniel. Gipasagdan sila. . .kinahanglan nilang mohimo sa ilang
kaugalingong pagpili.

87 Sa adlaw...pag matapos na ang dispensasyon sa Gentil,
magkaaduna og usa ka larawan, ug ang tanan kinahanglang
moyukbo sa atubangan niini nga larawan ug magasimba. Bisan
pa og balaan kini, dili kamo angayng mosimba sa usa ka
larawan (pagsimba-sa-larawan).

88 Karon, matikdi. Oh, grabe! Didto na sa katapusan, misulod
pag-usab si Daniel sa eksena. Pagkaanindot gayud! Niadtong
gabhiona sa wala pa ang dakung kumbira uban sa mga
gikapuyo-puyo nga mga babaye ug uban pa, mitungha ang usa
ka Kamot nga nagsulat diha sa bungbong, “MENE, MENE,
TEKEL, UPHARSIN,” didto sa tibuok bungbong. Ug ang
interpretasyon, walay arang makahubad niadto, kay nasulat
man kadto sa dili-mailhan nga mga pinulongan. Walay arang
makahubad Niini.

89  Nanggawas sila ug gikuha ang pinakamaayo nilang mga
eskolar. Apan ingon sila, “Wala kami mahibalo.”

90  Nanggawas sila ug gikuha ang tanan nilang mga mananagna
ug mga astrologo. “Wala kami mahibalo. Wala gyud kami’y
hibangkaagan mahitungod Niini. Wala pa kami nakakita
sukad og ingon niana nga pinulongan, wala pa gayud sukad
nakadungog og ingon niana sa tibuok namong kinabuhi.”

91 Apan adunay usa ka tawo! Aduna man ang Dios og
kaugalingon Niyang tawo, atua didto si Daniel. Ang ingon, “Sige
ipakuha siya,” miingon, “kay ang Espiritu sa Dios nagapuyo
kaniya.”

92 Busa miadto didto si Daniel, gisugdan niya pagbasa ug
paghubad ang maong pinulongan nga anaa sa bungbong, ug
gihatag niya...Unsa man ang interpretasyon? Dili nga, “Oh,
bulahan ikaw, Oh hari, mabuhi ka sa walay katapusan.” Kondili
direkta, maisogon, og diretsahan nga pagsalikway kaniya,
miingon, “Gitimbang ka diha sa timbangan ug nakaplagan nga
kulang.”

93  Tan-awa, ingon niana gayud usab. Maingon nga gipasulod sa
Supernatural ang gingharian sa Gentil, sa ingon niana usab kini
ipahigawas sa Supernatural gikan sa mga Gentil. Gipasulod ang
gingharian pinaagi sa Supernatural, ipahigawas kini pinaagi
sa Supernatural. Pagayatakan ang mga paril sa Jerusalem,
mahitabo nga. .. mahimong. . . “Pagapanag-iyahon kini sa mga
Gentil hangtud nga matapos na ang dispensasyon sa Gentil.”
Pagkahuman mobalik na ang Dios ngadto sa mga Judio. Amen!
Oh, grabe!

94 Oh, mga higala, hinaut unta nga masabtan nato kini og ayo.
Dili ba? Mogahin lang kita og usa ka semana bahin nianang usa
ka hilisgotanan, kita n’yo, aron bug-os natong masusi kini sa
Kasulatan.

9  Kana, matikdin’yo, paminawa—paminawa n’yo og ayo karon
ang Iyang gisulti. “Ang Jerusalem pagayatakan sa mga Gentil

hangtud matapos na ang panahon sa mga Gentil.” Ang paglikos
ni—ni Titus, dayon misulod, og gisakop ang Jerusalem. Miingon
Siya, “Karon—karon, nadungog na ninyo ang mahitungod sa
malaglagon nga pasipala?”

“00.77

“Bueno, dinha mosulod ang mga Gentil.”

“0Oo, nasabtan namo kana,” ang ingon sa mga tinun-an.

“Bueno, magkaaduna ang mga Gentil og ilang pagdumala
nianang panahona.”

“Sigurado.”

9 “Ang Jerusalem nga ilalum na sa pagdumala sa Gentil kung
ingon-ana?” Oo, sir! Ang mga Romano. Aduna gihapon sila’y
pagdumala didto sa—sa Jerusalem. Ug nagsugod kini kaniadto
pinaagi sa malaglagon nga pasipala nga gihisgotan ni Daniel.

97 Karon ang ingon Niya, “Haduol na ang maong panahon, kay
pagagun-obon nila kining templo ug pagatukoron ang moske sa
Moslem nga si Omar, pagatukoron sa mao ra mismo nga lugar, sa
mga Mohammedan, nga mga Gentil. Ug matukod kini didto.”

9% Ang buot ipasabot sa Gentil mao’y “dili-magtotoo.” Dili
kana ang Iglesia, ha. Ang Gentil kana, kita n’yo, ang dili-
magtotoo. Bueno, ug magpabilin kana didto hangtud nga
matapos ang dispensasyon sa Gentil. Dayon pag matapos na ang
dispensasyon sa Gentil, mobarug ang halangdong Principe alang
sa katawhan (Nga mao si Cristo) sa katapusang panahon.

9%  “Miabot siya ngadto Kaniya,” sa Daniel, “Nga ang buhok
ingon ka maputi sama sa balhibo sa karnero,” sama sa pagkakita
nato Kaniya diha sa Pinadayag 1, “ngadto sa Tigulang sa
panahon. Ug gisugdan ang Paghukom ug gibuklad ang mga
Basahon. Mga Basahon” (pang-dinaghan) “gibuklad ug ang
matag tawo gihukman pinaagi sa maong mga Basahon, sa mga
butang nga nahisulat sulod niini.” Matikdi n’yo, gibuklad ang
mga Basahon, “Nakita Niya Siya nga nagaabot, ug napulo ka
libo ka napulo ka libo ka pilo ang nanag-alagad Kaniya.” Miabot
ang mga balaan uban Kaniya. Husto ba kana, diha sa Daniel?
“Ug gibuklad ang mga Basahon,” mao kana ang Basahon sa
inyong kinabuhi, “ug ang matag tawo—ug ang matag tawo
gihukman sa ingon niana, ang makasasala, gihukman sa ingon
niana. Ug may usa pa ka Basahon ang gibuklad,” nga mao ang
Basahon sa Kinabuhi, “ug ang matag tawo gihukman.”

100 Karon matikdi, hinumdumin’yo kanunay, ihan-ay ninyo kini
sa tutulo. Kay kung dili, nan siguradong malibog gyud kamo.
Adunay tulo ka matang sa mga tawo nga gipanganak ibabaw sa
yuta; adunay tulo ka matang sa sinugdanan; magkaaduna usab
og tulo ka matang sa katapusan. Unsa. . .

101 Mibalik si Jesus kauban ang napulo ka libo ka napulo
ka libo ka pilo, nga nanag-alagad Kaniya. Nahinumduman ba

ninyo niadtong miingon siya, “Dili usa ka gamay'ng butang nga
inyong dalhon. ..o dili angay nga dalhon ang inyong buroka
ug inyong mga panagbangi ngadto sa hukmanan, tungod wala
ba mo mahibalo nga ang mga Balaan mao ang magahukom
sa kalibutan?” Pagahukman sa mga Balaan ang kalibutan!
Alleluyah! Ang hunahunaon kana, grabe! Ang makita Siya
nga magaabot, didto, kauban ang mga hinugasan-sa-Dugo,
pagkahuman sa Milenyum, ang katubsanan ug ang mga tinubos
sa tanang kapanahonan nga atua sa Iyang Presensiya. Ang
Pangasaw-onon nga hinugasan-sa-Dugo!

102 Dili kadtong mga maayong tawo, tungod dili gayud sila
makauban sa unang pagkabanhaw. Miingon ang Biblia, “Ug ang
tanang uban pa nga mga nangamatay dili mabuhi hangtud nga
matapos una ang usa ka libo ka tuig.” Husto ba? Mao kana sila
kinsang mga ngalan nahisulat na sa Basahon sa Kinabuhi nga
iya sa Cordero apan gisalikway ang bautismo sa Espiritu Santo.

103 Ang mga Pinili lamang ang makasulod nianang panahona.
Ang mga Pinili lamang ang makasulod sa—sa—sa Milenyum.
Oh, kung ingon-ana, igsoon, unsa ba kita angay nga klase sa
mga tawo? Ginatinguha ko gayud nga mabuhi sa Milenyum!
Isalikway nato ang tanang kabug-at ug ang sala nga sa dakung
kasayon nagapiit paglikos kanato. Kung adunay tawo nga
mosulti og dili-maayo o mobuhat og butang sa ingon niini nga
paagi, iampo ninyo siya ug magpadayon lang. Isentro ninyo ang
inyong bugtong alternatibo ngadto sa Dios. Kung wala ma'’y
makasulod, siguradoha ninyo nga makasulod kamo! Tungod kay
magkaaduna gyu’y Pinili nga mabuhi sa Panahon sa Milenyum
ug mosulod ug mogawas kauban ni Cristo sulod sa usa ka libo
ka tuig, ug pagkahuman mokayab sila ngadto sa Himaya kauban
Niya ug mobalik pag-usab. Pag mahitabo na ang pagkabanhaw
sa mga dautan, dayon ang Milenyum. . . Human nga matapos na
ang Milenyum, nianang panahona mokayab na si Cristo kauban
ang Iglesia, ug sa pagtapos sa usa ka libo ka tuig magabalik Siya
kauban ang Iglesia.

104 Nagaanhi si Cristo sa tulo ka higayon. Ang unang higayon,
mianhi Siya aron tubuson ang Iyang Iglesia. Husto ba? Ang
ikaduhang higayon, moanhi Siya aron dawaton ang Iyang
Iglesia. Ang ikatulong higayon, moanhi Siya nga kauban na ang
Iyang Iglesia. Kita n’yo? Mianhi Siya aron tubuson Siya; moanhi
Siya aron sakgawon Siya ug pagalalinon, sa panahon sa mga
hampak ug uban pa; mobalik alang sa Milenyum, mabuhi sa
Milenyum.

105 Ug pagkahuman mokanaug ang halangdong Hari ug Rayna
alang sa Paghukom. Ang Hukmanan sa Maputi nga Trono
magsugod na ug ang mga Basahon igabuklad. Ug maatua
didto ang mga tinubos, ang Iglesia nga gipanganak sa Espiritu
Santo sa Buhi nga Dios, magatindog didto sa Iyang katahum
aron maghukom. “Ang mga Basahon gibuklad, gisugdan ang

paghukom ug ang matag tawo gihukman nga ingon niana,” ang
makasasala ang ginapahinungdan niana. “Ug may usa pa ka
Basahon ang gibuklad,” dili para sa Pangasaw-onon nga may
Espiritu Santo, dili na Siya moagi niana tungod kay anaa na Siya
sa Pagsakgaw.

106 Kung kamo puno sa Espiritu Santo karong buntaga, ug
nagalihok ang gahum sa Dios sa matag kaugatan sa inyong
lawas, unsa pa ma’y kapuslanan kung moatubang pa kamo sa
Paghukom? Gihukman na kamo, ug gidawat na, ug gipuno na, ug
gilalin na—gilalin na ngadto sa Langitnong mga dapit kauban si
Cristo Jesus. Dili nga pagalalinon pa lang, kondili kamo karon,
karon mismo gilalin na!

107 “Kadtong Iyang mga gitawag, Iyang gimatarung; kadtong
Iyang mga gimatarung, Iyang gihimaya.” Ug ang matag tinubos
nga tawo sa kalibutan karong buntaga, nga anaa ilalum sa Dugo
ni Jesus Cristo, nga puno sa Espiritu Santo, adunay Kinabuhing
walay katapusan ug dili na mahimong malaglag, ug anaa na sa
Langitnong mga dapit kauban si Cristo Jesus, ug dili na gayud
pagahukman-sa-silot. Gitubos na! Dili ba pagkaanindot niana?
Kita n’yo? Gitubos na, nagalingkod na sa Langitnong mga dapit
karon kauban si Cristo, ug gihima-. . . gihimayana, gihimaya na!

108 Moingon mo, “Igsoong Bill, ginasulti ba kana sa Kasulatan?”

109 Gisulti kana ni Jesus, o ginasulti kana sa Kasulatan, o sa
mga magsusulat. Si Pablo, ang ingon niya, “Kadtong Iyang mga
gimatarung, Iya nang gihimaya. Kadtong Iyang mga gitagana-
nang-daan, Iyang gipili-nang-daan; kadtong Iyang mga gipili-
nang-daan, Iyang gimatarung; kadtong Iyang mga gimatarung,
Iya nang gihimaya.” Unsa man kini? Oh, grabe! (Pasensya na.)
Gihimaya na! Mao nga kung puno na kita sa Espiritu Santo,
ang atong mga kaugatan ug pagkatawo nagahin na diha sa Dios,
aduna na'y gihimaya nga lawas nga nagahulat, ug siguradong
mopaingon gyud kamo ngadto niana sa higayon nga matapos na
kini. Kadtong Iyang mga gimatarung, Iya nang gihimaya!

110 Mao kana’y akong gisulti kaganina, ang negatibo ug
positibo. Aduna lang unta ko’y igong edukasyon aron masaysay
kini ug himoon kini nga makatarunganon ug klaro gyud kaninyo,
pero wala gyud ko’y ingon niana. Nasayod ako sa kung unsay
akong ginasulti, apan dili ko lang kini mapahayag sa paagi nga
gusto ko.

111 [Blangko nga bahin sa teyp—Ed.]...Dagat nga Mapula ug
tanan na niining mga butang nga ilang ginapagawas. Atua didto
ang mga kasangkapan, ang mga Judio, mga dato kaayo, ug ang
mao gihapong butang mao mismo ang mohugaw pag-usab sa
ilang kampo. Oo! Moadto sila didto, ang mga nasud sa kalibutan.
Moadto ang Rusya, og moingon, “Gikinahanglan gayud nato
kana nga butang. Kanang uranium ug tanang atua didto,
kinahanglan natong moadto og panguhaon kana.” Ug samtang

nagaadto sila, dayon mahitabo ang gubat sa Armageddon. Mao
kana ang panahon nga motindog ang Dios sama sa Iyang gibuhat
kaniadto sa walog alang sa mga anak sa Israel ug makiggubat
pag-usab. Pero mahitabo kana hangtud nga matapos Una ang
dispensasyon sa mga Gentil. Ug sa diha nga matapos na kana
nga panahon, siya’y pagaputlon na.

112 [Blangko nga bahin sa teyp—Ed.] Karon sa ubos kong
opinyon, minahal nga igsoon nga nangutana niini dinhi, mao
kana’y akong ubos nga opinyon mahitungod niini:

10. Kinsa man kining mga higante niadtong mga adlawa?

113 Karon, si Josephus kaniadto...Siyempre, kabalo ko, sa
atong simbahan, sama lang kamo sa ako. Ako—usa ako ka
burong nga ikapitong-grado lang ang iniskwelahan ug ako—
dili ko igsapayan ang edukasyon ug mga ingon-anang butang.
Kana sa tan-aw ko ang pinakadakung babag sa Ebanghelyo.
Apan bisan pa niana, usahay, nagabasa gihapon ko og usa ka
libro o duha. Karon, ang akong mga pagpakig-atubang sa mga
tawo nga sama kanako, pareho ra kitang tanan, ordinaryo lang
kita nga mga tawo. Ug mapasalamaton gyud ako. Miingon ang
Biblia, “Ang ordinaryong mga tawo nalipay sa pagpatalinghug
Kaniya.” Dunay mga aristokrata, dayon aduna pa’y usa ka klase,
pero ang ordinaryong mga tawo. ..Sila’y ordinaryo lang nga
mga tawo nga sama nato, mga tawo nga nahigugma sa Dios
ug wala gyu’y daghang bahandi niining kalibutana, adunay
mga anak ug pamilya, gihigugma nato ang Dios ug gusto
gyud nga mosimba, ipanghatag ang—ang mga sinina bisan nga
ginasul-ob pa nato alang sa Iyang Gingharian, o unsa mang
butang nga sama niana. Gihigugma nato Siya, buhaton nato ang
bisan unsa man, ingon niana ang ordinaryong mga tawo nga
nagpatalinghug Kaniya. Ug mao ra gihapon hangtud sa karon,
ang ordinaryong mga tawo nalipay sa pagpatalinghug Kaniya.

114 Karon, ang mga dato daghan kaayo’g bahandi sa kalibutan
nga kinahanglan hunahunaon, kita n'yo. Ug—ug ang tinuod nga
kabus nga wala na gyud ka’y mahimo kaniya, didto sa lugar sa
mga kabus, dili gyud niya Kini hatagan og pagtagad. Pero ang
ordinaryong mga tawo malipay sa pagpatalinghug Kaniya.

115 Ug karon kang Josephus, sa iyang mga sinulat, ang
ingon niya. . . Karon, ania ang iyang interpretasyon mahitungod
niining “mga anak sa Dios” nga mikuha og mga anak nga babaye
sa tawo. Ingon niya nga “Ang mga espiritu nga nangahulog
kaniadto sa yuta...”

116 Karon, nasayod kamo sa...diha sa Pinadayag, sa ika-11
nga kapitulo, o, sa ika-7, dili, pasensya na...ika-12 diay nga
kapitulo sa Pinadayag, ang babaye nga nagatindog sa adlaw.
“Ginalikos sa mapula nga dragon ang iyang ikog sa duha-sa-
tulo sa mga bitoon ug gibira ang mga niini ngadto sa yuta.”
Nasayod kita nga si Satanas, sa sinugdanan, nagtukod siya og

usa ka gingharian sa mga amihanang-dapit nga gihimong mas
matahum kaysa sa—kaysa sa kang Michael, ug nagkaadunay. . .
dayon nagdeklarar siya og gubat didto sa Langit. Ug nadala niya
ang duha-sa-tulo sa mga langitnong linalang kauban niya. Husto
ba?

117 Mao kana’y hinungdan kung nganong minorya lamang
kita. Ang buot kong ipasabot ang—ang—ang bahin...ang
gamay'ng bahin sa mga tawo karong buntaga, sa Cristohanong
katilingban, nga mga tawong gipanganak sa Espiritu Santo,
tungod kay sila anaa man sa—sa—sa bahin sa pipila lang. Tinuod
kana.

118 Ug kung matikdan ninyo ang mga espiritu nga migawas
gikan sa Genesis ug nagsugod nga mitungha, matikdi n’yo
kanang klasikal kaayo, labihan ka klasikal nga pagsimba sa
simbahan. Tan-awa n’yo kini kaniadto kang Cain, tan-awa n’yo
kini sa karong panahon. Nagpadayon kini mismo, og nakasulod
ngadto sa mga Fariseo. Ug aduna sila’y duha ka sekta, Fariseo
ug Saduceo. Kita n’yo, nagpadayon kini mismo, ug tan-awa n’yo
kini karon sa Katolisismo ug sa dagkung mga kalihokan nga
sama niana, nga dagkung maanindot nga mga lugar.

119 Bueno, tan-awa n’yo si Abel nga dala ang gamay’'ng cordero,
kita n’yo, ordinaryo lang gyud. Tan-awa n’yo niadtong mga
adlaw ni Jesus. Tan-awa pud ninyo sa kinatibuk-an sa Kasulatan
samtang nagasubay kamo niini, tan-awa n’yo kung unsa gyud
kini. Nagakinabuhi na kita niana nga panahon mismo kon
diin ginatawag sa Dios ang Iyang Iglesia sa tanang nangaging
panahon. Kanang gamay'ng badlis, kanang gamay'ng pula
nga badlis sa tibuok Biblia, gikan sa sinugdanan hangtud sa
katapusan, mga tawong gihugasan-sa-Dugo. Himatikdi!

)

120 Bueno, kining “mga anak sa Dios,” sa akong opinyon, dili,
dili ingon nga dili ko uyon o gapaningkamot manglihok nga
utokan kono o moingon ko nga wala kabalo si Josephus sa iyang
ginasulti, pero siya’y tawo nga sama kanako. Bisan unsa pa siya
ka-iskolar, siya’y usa lamang ka tawo. Ug ang bugtong gibuhat
niya, gipanukiduki niya ang mga karaang kasulatan, ug uban
pa nga sama niana, ug mga karaang relikyas sa kasaysayan, ug
uban pa, pero wala siya’y labaw pa sa atong nabatonan karon,
ang Balaang Espiritu. Karon, nagasusi siya pinaagi lamang sa
natural nga panghunahuna.

121 Pero ginasusi nato kini pinaagi sa espirituhanong
panghunahuna. Ang “mga anak sa Dios,” sila kaniadto’y,
mga langitnong linalang. Nagatoo ko nga ingon-ana sila. Ug
ako—nagatoo ako nga ang. . .

122 Karon, mao gihapon ang gisulti ni Josephus, apan ang ingon
niya, “Gipugos nila ang ilang mga kaugalingon ug gisulod
nila ang ilang kaugalingon ngadto sa tawhanong lawas, ug
nanagkuha og mga anak nga lalaki. . .ug—ug nanagkuha og mga

anak nga babaye sa tawo.” Karon, nagkasagol baya kita dinhi;
nagkalainlain kita dinhi karong buntaga, lalaki, kababayen-
an, ug mga kabatan-onang babaye ug mga kabatan-onang
lalaki, ug ginasulti ko kini aron nga masabtan og ayo sa mga
hamtong. Pero sa dihang...Ginaingon niya nga “Sa dihang
nakita sa langitnong mga linalang ang pangibog sa kababayen-
an, kung unsa nga nagkinabuhi ang kalalakin-an kauban ang
mga kababayen-an, gipugos nila ang ilang mga kaugalingon
ngadto sa tawhanong lawas. Busa. . .ug nanagkuha sila og mga
anak nga babaye sa tawo.”

123 Bueno, ako—wala ako nagatoo niana. Hinoon nagatoo ako
niini, nga gipanganak sila didto sa Canaan, ug gipanganak
sila gikan sa—sa grupo ni Cain nga nahiadto sa yuta sa Nod.
Ug adunay siya’y marka nga nakapatik kaniya aron walay
bisan kinsa ang mopatay kaniya, tungod sa iyang nahimo
nga pagpatay, nga gipatay niya ang iyang igsoon. Apan kung
matikdan ninyo, bisan ang mga Israelinhon nakakaplag og pipila
sa maong mga tawo kaniadtong nakadangat sila didto. Dagku
kaayo sila, ug ang ingon niya, “Mora lang kita og mga dulon kon
tan-awon, pag itapad kanila.” Husto ba? Gatusan ug gatusan
ka mga katuigan human niadto, aduna na’y higante, kusgan
nga mga lalaki, dagku’g-lawas nga mga lalaki. Ug may mga
higayon nga ilang nakubkoban ang—ang patay’'ng lawas nila, ug
nadiskobrehan nila nga higantihon sila nga mga tawo.

124 Karon sa hunahuna ko kon diin kana naggikan. Bueno, ania
ang diyutay’'ng kaugalingon kong doktrina karon. Para lang kini
sa mga taga-dinhi sa simbahan, kita n’yo. Sa tan-aw ko anak
ni Satanas si Cain. Kabalo ko nga dili kamo mouyon niana,
dili pud gani ang kaugalingon kong simbahan. Apan sa gihapon
kana’y...Hangtud nga magpakita sa ako ang Dios og lahi, ako—
akong toohan ang mao ra mismong butang, kita n’yo, nga siya’y
anak ni Satanas. Tungod kay dili ko matoohan nga naggikan
sa Dios ang maong dautan, mamumuno nga espiritu. Dili, sir.
Siguradong liwat gyud siya sa iyang amahan, ug ang iyang
amahan mao kining. . .ania, kaniadtong misulod si Satanas sa
serpente.

125 Ug ang serpente dili pa kaniadto usa ka mananap nga
nagakamang, nahimo lang siyang nagakamang na nga mananap
tungod sa tunglo. Mora siya og usa ka tawo mismo, nga
makalakaw nga tul-id. Ug nakig-uban siya sa niining babaye
didto, ug nakahimo og pagpanapaw ang babaye ug gipanganak
ang una niyang anak nga mao si Cain, nga kinaiya gyud sa
iyang amahan. Ug nagatoo ako nga kadtong daku nga mananap
nagatindog sama mismo sa usa ka tawo, ug makalakaw siya nga
tul-id, ug dinha nagagikan kining dagkung mga higante. Oo,
eksakto gayud. Karon, kana’y ako mismong panghunahuna ug
ako—mahimong sayup ako. Kana ang akong panghunahuna, kita
n’yo. Pero dagku gyud sila nga mga tawo.

126 Ug kung namatikdan ninyo, nagtindog didto ang Dios sa
atubangan nila ni Adan ug Eva, ingon Niya, “Gikuha Ko ikaw
gikan sa abog, og sa abog ikaw magabalik. Akong. . .

127 “Ug tungod kay ikaw man ang nagdala sa imong...
naminaw ka sa imong...sa mananap imbis nga sa imong
bana, nga tungod niadto giwagtang mo ang kinabuhi gikan sa
kalibutan, mao nga ihimugso mo kini pabalik sa kalibutan.”

128 Ug ang ingon Niya, “Serpente, mawagtang ang imong mga
tiil, kita mo, dili ka na makalakaw nga tul-id. Ug dili ka
na mamahimong mananap nga makatindog, mamahimo ka na
karon nga usa ka mananap nga nagakamang. Ug sa imong tiyan
ikaw magakamang, ug ang abog mao ang imong pagakan-on.”

129 Dinha sa hunahuna ko ang mga. . .si Cain, nga liwat ang
kinaiya niadtong mapintas nga nakighilawas. . .nga mora’g usa
ka mananap, nga nakighilawas niining babaye nga naghimugso
niining bataa, nga mora’g katunga mananap ug tawo, usa ka
hataas og daku kaayo nga tawo. Ug dayon gipapahawa siya
didto ug misugod na nga nahitungha ang iyang mga anak
gikan kaniya, ug mga mananap usab, nga may pangibog sa
pakighilawas sama sa ilang amahan sa sinugdanan, nakita
niadtong mailibgon nga mananap kining mga anak nga babaye
ug uban pa, ug nanagkuha alang kanila og mga anak nga babaye
sa tawo. Husto.

130 Ug ang gigikanan niini nga mga tawo, siyempre, naggikan
kini sa mao ra nga kaliwat niining nangahulog nga mga espiritu
nga nahiadto sa mga tawo. Hinumdumi, ang mao ra nga mga
espiritu nga nabuhi kaniadto, sa karon...buhi gihapon sa
karon.

131 Tan-awa n’yo kini sa karong panahon! Bueno, aduna kita’y
mga tawo sa niining nasud nga. . .Karon, dili ako...Ania, usa
ako ka Amerikano, nasayod kamo nga ako mao gayud. Apan
sultihan ko kamo, kini ang pinakaubos nga nasud gawas sa Paris,
Pransya, nga akong nahibaloan sa bisan asa man sa kalibutan.
Dautan na kaayo kini!

132 Aba, bisan gani ang mga taga-ubang nasud, sa Africa,
sa—sa Sweden ug...didto sa, ginaingon nila, “Unsa na ma’y
nagakahitabo kaninyo nga mga Amerikano, wala na ba kamo'’y
respeto sa inyong mga kababayen-an? Tungod kay ang tanan
sa inyong mga alawiton diha sa radyo, usa na man ka matang
sa mahugaw, malaw-ay nga kanta mahitungod sa mga babaye.
Wala na ba kamo’y respeto sa inyong mga kababayen-an dinha?”

133 Tanan bitaw sa mga alawiton nato nakapahinungod mismo
sa mga babaye, o nakapahinungod sa pakighilawas ug pangibog,
ug mga butang nga sama niana. Tungod kay ang yawa na man
ang nagakontrolar niini. Tinuod gayud. Ang karaang Hollywood
ug mga telebisyon ug tanan na ginapakaylap kining malaw-
ay ug dautan nga mga butang, nga anaa na sa mga tindahan

sa mantalaan ug tanan nang uban pa. Tanan na lang adunay
naghubo nga mga babaye o kung unsa man. Sa ingon niana
mismo nagsugod sa sinugdanan, ug matapos usab sa mao
gihapong paagi. Makauulaw gayud!

13¢ Ug ang dugokan sa unsa mang nasud mao baya ang
kababayen-an, paghisgotan ang moralidad. Ug kung dauton
ninyo ang lintunganay sa pagka-inahan, nan ginadaut pud ninyo
ang inyong nasud. Midangat na kita sa usa ka kahimtang karon
nga ang atong mga kababayen-an...nagapanigarilyo na, ug
mga butang nga ingon niana, ug nagainom na’g whiskey, ug kung
unsa na lang ang ginapangbuhat, ug kini’y—kini’y makauulaw
gayud!

135 Mao nga ang usa ka batan-ong lalaki aron makapangita og
usa ka mapangasawa nga ulay pa, nga hinlo ang moralidad,
kinahanglan pa niyang moadto sa usa ka tarung, gamay'ng,
kinaraang, iglesia nga puno sa Espiritu Santo, halos, aron
makapangita og usa; ug tinuod gyud kana, kon diin matipigan
siya sa usa ka lalaki ug mga ingon-anang butang, ug aduna siya’y
diyutay’'ng kaligdong.

136 Tingali’g maghunahuna kamo nga binuang kana, pero,
igsoon, susiha n’yo mismo ug hibaloa, ug tan-awa n’yo kung dili
ba kana ang Kamatuoran. Makauulaw gayud! Oo.

Sila kadtong mga anak sa Dios nga anaa sa. . .Karon, kana,
mahimo kong isaysay ang akong. . .Aron—aron mahibaloan ko
kung. ..

137 Adunay usa pa ka pangutana kanako karon, ingon nila,
“Aba, Igsoong Bill, ang ingon sa Biblia nga miingon si Eva,
‘Nakabaton ako og usa ka anak gikan sa Ginoo.”” Husto gayud.
Siguradong maggikan man gyud kana sa Ginoo. Ang Ginoo
lang ang bugtong Magbubuhat. Siya...ang Dios mismo ang
nagbuhat sa yawa. Giunsa man kana? Gibuhat sa Dios ang yawa.
Gibuhat sa Dios ang matag nahulog nga manulonda. Husto
ba kana? Bueno, tinuod gayud. Ila kadtong pagpili, dili Iyaha.
Gibuhat Niya kamo, unsa ma’y inyong buhaton mahitungod
niini? Pagahukman kamo nga sama usab kanila. Mao kana.
Sigurado!

138 Kini sila mga anak man sa Dios, pero nangahulog sila
gikan sa grasya ug ningsulod sa niining mga tawo nga mora’g
mananap, nga nangadto didto ug nangibog. Sa dihang nakakita
sila’g mga babaye, basta na lang nilang gipangkuha ang mga
niini. Aba, ania gihapon sila sa karon. Ang pagkadautan sa
Amerika puno sa...Ang usa ka lalaki nga walay Espiritu sa
Dios, kuhaon niya ang usa ka masuso gikan sa mga bukton sa
usa ka inahan ug lugoson siya. Kung wala siya’y Dios, dili siya—
sama ra siya sa usa ka mananap. Hangtud karon anaa gihapon
kaniya kanang iya sa mananap, og dautang kinaiyahan. Ug ang
lalaki nga adunay...Ginaingon nila nga ang relihiyon kono

ang magadala kaninyo, ginaingon nga adunay mga tawo nga
nabuang tungod sa relihiyon. Ang relihiyon lang ang bugtong
makahatag sa usa ka tawo og iyang hustong pangisip, kana mao,
ang relihiyon ni Jesus Cristo.

139 Mapamatud-an ko pinaagi sa Biblia nga wala kamo sa
husto ninyong pangisip hangtud nga makaplagan ninyo si Cristo.
Husto kana. Medyo bug-at kaayo kana, apan mapamatud-an
ko kana pinaagi sa Kasulatan. Husto kana. Mamahimo kamong
mora’g mananap, puno og pangibog, ug tanan na, hangtud
nga makaplagan ninyo si Cristo Jesus. Siya mao ang Usa nga
hiligugmaon.

140 Karon, moangkon ako nga adunay mga tawo nga sobra
magtuon, ug gapaningkamot nga mas mousbaw pa, ug
gapaningkamot nga maghunahuna gyud og ayo, ug usahay
mosangpot na hinoon sa pagkaaduna og sakit sa pangisip ug
mga ingon-anang butang tungod sa pagtuon mahitungod sa
Ginoo. Kinahanglan ninyong undangan kana! Dili man ninyo
kinahanglan nga buhaton kana. Ang bugtong butang nga
kinahanglan ninyong buhaton mao ang mahigugma Kaniya, ug
magpadayon lang nga higugmaon Siya. Amen. Dili ingon nga
ipugos n’yo ang inyong kaugalingon sa usa ka butang o himoon
ang kaugalingon n’yo sa kung unsa nga dili man kamo ingon-
ana, magpadayon hinoon kamo ug tugoti n’yo nga gamiton kamo
sa Dios sa paagi nga gusto Niya. Isurender lang ang inyong
kaugalingon, itugyan ang inyong kaugalingon ug padayong
magkinabuhi, nga malipayon, nagaawit, nagakalipay. Ingon
niana mismo.

141 Ang ingon sa Biblia, “Ang tanang mga butang masigtabang
alang sa ikaayo niadtong mga nahigugma Kaniya,” busa
siguradoha gyud nga gihigugma ninyo Siya, kana lang ang
bugtong butang nga kinahanglan ninyong mahibaloan. Amen!
Higugmaon gayud Siya ug magpadayon! Moingon, “Ginoo,
gihigugma ko Ikaw, nasayod Ka nga gihigugma ko Ikaw.”

“Gusto mo ba kini?”
“Dili, Sir. Gihigugma ko Ikaw, Ginoo.” Kita n’yo?

142 Moingon, “Bueno, dili ba nimo gustong mamahimong. . . Dili
ba nimo gusto nga mahimong usa ka bantugan nga magwawali?
Dili ba nimo gusto nga mahimong ingon niini?”

143 “Dili. Karon, Ginoo, kung unsa...Kung gusto Nimo nga
mahimo akong ingon niana, gustohon ko usab. Kung dili Mo
gusto, Amen. Ania lang ako, nga usa lang ka trapo sa may
pultahan niining simbahan.”

144 “Byeno, karon, nagatoo ko nga kung buhaton mo ang ingon-
ani nga butang nan mas toohan sa mga tawo ang imong iglesia.”

145 “Dili ko igsapayan kung unsa ma’y hunahunaon sa mga
tawo, gusto kong mahibaloan kung unsay Imong ginahunahuna,

Ginoo. Ako—magpabilin lang ako mismo diha Kanimo, kung
unsa ang isulti Mo kanako nga buhaton. Gihigugma ko silang
tanan, sigurado.”

“Bueno, karon, kabalo ka si Igsoong babayeng Ingon niini-
ug-ingon niana, wala ka nahigugma kaniya.”

“Oo, gihigugma ko, Ginoo. Oo, gihigugma ko gayud.
Gihigugma ko siya.”

“Ngano man?”

146 “Tyngod kay gihigugma Mo siya, ug ania Ikaw kanako. Ug
angay gayud nga higugmaon ko siya, tungod kay Ikaw man ang
ania kanako nga nahigugma kaniya pinaagi kanako.” Whew!
Mao na kana mismo.

147 Bueno sa hunahuna ko mao kadtong mga mananap nga
nahulog kaniadto, kadto ang maulagon nga mananap nga
nahulog, kita n’yo.

11. Ang buot bang ipasabot sa “mga anak sa Dios” mao ang mga
Manulonda o mga espiritu gikan sa Langit?

148 Kana ang pangutana sa maong tawo. Bueno. Nagatoo ko
nga dili sila mga Manulonda. Kita n’yo, sila’y mga linalang
nga, “mga anak sa Dios,” sama sa ginaingon sa Kasulatan. Dili
mga manulonda, pero sila’y mga anak sa Dios. Ug naggikan sila
sa Langit paingon sa yuta, ug gipahimutang sa unod; dili nga
“gipugos ang ilang kaugalingon pasulod sa unod,” nagatoo ako
nga ang tanang unod gipanganak pinaagi’g pakighilawas gawas
lang kang Jesus Cristo. Nagatoo ko nga Siya lang ang bugtong
Linalang nga gipanganak sa ulay, si Jesus Cristo. Ug ako—
dili ako mouyon kang Josephus bahin niana, kanang bantugang
magsasaysay. Pero nagatoo ko nga sila’y supernatural nga mga
linalang nga mikanaug ug mikontrolar sa espiritu sa tawo. Ug
nagatoo ko nga ania sila mismo hangtud karong panahona,
nagalakaw-lakaw sa gihapon sa Jeffersonville karon, sila nga
mao sa gihapon nga mora’g mananap, puno sa pangibog, mga
dautang espiritu, nga nagapuyo mismo sa mga tawo. Karon, sa
umaabot nga adlaw mamatay kini nga mga tawo; ug kung aduna
ma’y usa pa ka henerasyon, mosulod gihapon sila mismo diha
kanila.

149 Hinumdumi, ginakuha sa Dios ang Iyang tawo pero dili ang
Iyang Espiritu, kini ang mao sa gihapon nga Balaang Espiritu
nga ilang nadawat niadtong Pentecostes.

150 Ang mao rang yawa (diha sa mga porma sa relihiyon) nga
naglutos kang Cristo kaniadto, ang mao sa gihapon nga yawa
nga anaa sa sulod sa iglesia karon, nga nakasul-ob og hataas
nga kupo. Ug dili na nila kinahanglan pang magsul-ob...Ang
buot kong ipasabot dili kanang kupo sa ilang lawas, ang buot
kong ipasabot kanang kupo sa inyong kalag. Kita n’yo, “Aba,
ang mga adlaw sa mga milagro milabay na, wala na’y ingon

nianang butang.” Kung pagahisgotan lang ang mahitungod sa
modernong mga Fariseo! Eksakto gayud.

151 “Adunay usa...” Nagaingon ang Biblia, “Magkaaduna sila
og dagway sa pagkadiosnon, apan ipanghimakak ang Gahum.
Likayi kining maong mga tawhana, pahilayo kanila. Pahilayo
gayud, ipabilin n’yo ang inyong kaugalingon sa halayo.” Sila ra
gihapon kana nga mga anak sa Dios, pero anaa na sila sa usa
ka kahimtang nga nangahulog. Nasabtan n’yo ba ang buot kong
ipasabot? Ang uban kanila mga ministro, ang uban kanila mga
diyakono, ang uban kanila mga anciano, ang uban kanila mga
obispo, nga ingon gayud ka relihiyoso! Apan ang Biblia. ..

152 Karon, tubagon ko ang pangutana, igsoon, nga imong
gipangutana kanako kaganina. Adunay miingon:

12. Igsoong Branham, gusto kong mahibalo sa bahin kon diin
makasigurado ako ug makasulti “Kini nga lalaki adunay
Espiritu Santo tungod kay gibuhat niya ang ‘ingon niini,””
o “Kini nga babaye adunay Espiritu Santo tungod kay
gibuhat niya ang ‘ingon niana.’”

153 Wala gayu'y paagi para mahibalon mo kini. Husto. Wala
gayu'y paagi para mahibaloan n’'yo kini. Ang Dios ang
Maghuhukom, dili kita angay maghukom. Kita n’yo? Iwali lang
ang Maayong Balita, og magkinabuhi. . .

154 May usa ka lalaki nga miduol sa ako dinhi usa ka
higayon kaniadto, giwali ko kadtong gisulti ko niadtong
miaging gabii. Miadto siya sa akong balay ug ang ingon niya,
“Igsoong Branham, igsoon, gusto ko—gusto ko—gusto ko nga
mahimong. . . Gusto kong mawagtang ang akong mga sala.
Gusto kong mahimo nga usa ka Cristohanon.” Milingkod siya
sa akong balkonahe.

155 Ingon niya, “Nadungog ko ang mahitungod sa usa ka
bantugan nga tawo, usa ka inila nga tawo sa tibuok kalibutan
nga ginganla’g Billy Graham.” Ingon pa niya, “Mitambong ako
sa iyang mga panagtigum ug—ug—ug ang ingon niya, ‘Ang tanan
nga nagatinguha nga mahimong Cristohanon, ipataas n’yo ang
inyong kamot ug dawata n’yo si Cristo ingon nga personal nga
Manluluwas.” Busa gipataas ko ang akong kamot. Ingon niya,
‘Karon, manindog ang tanan, magaampo kita.” Busa nagpabilin
ako ug nag-ampo mismo...” (pasensya na) “nga matinuuron
gayud kutob sa akong mahimo.” Ingon niya, “Ug, pero wala man
kadto’y nahatag nga kaayohan kanako.”

156 Tngon niya, “Dayon mitambong pud ako sa—sa panagtigum
ni Oral Roberts.” Ingon niya, “Nadungog ko ang mahitungod
kaniya, ug nadungog ko nga silang tanan may kalipay gayud.”
Miingon, “Miadto ako kang Oral Roberts ug gipangutana ko
siya, ‘Unsa ma’y angay kong buhaton aron mahimong usa ka
Cristohanon? Ingon niya, ‘Balik ka didto. . .’ Gisultihan ko siya
nga gipataas ko na ang akong kamot sa panagtigum ni Billy

Graham. Ingon niya, ‘Pabilin ka lang dinha sa lawak sa pagsusi
hangtud nga malipayon ka na kaayo nga makasulti ka og ubang
mga pinulongan.’” Ingon niya, “Misulod ako didto ug nag-ampo
ako hangtud nga nakasulti ako og ubang mga pinulongan.”
Miingon, “Sa migawas na ako, wala man gihapo’y nahatag nga
kaayohan kanako.”

157 Ingon niya, “Ug pagkahuman mitambong ako sa usa
pa ka panagtigum ug gisultihan nila ako nga wala pa
kono ako napabalaan, miingon nga kinahanglan ko konong
mapabalaan ug magmalipayon ug mosinggit, makaangkon og
igong kalipay. Busa nag-ampo ako nga nag-ampo hangtud nga
ako—nakasinggit ako.” Ingon niya, “Sa gihapon...”

158 Miingon ko, “Igsoon, husto man ang matag usa nianang mga
butanga, maayo man ang matag usa niana. Ang pagpataas sa
imong kamot, pagsulti og laing mga pinulongan, pagsinggit,
nagatoo ako sa matag tipik niana, pero dili gihapon kana
ang mahinungdanon. Kita mo, ang mahinungdanon mao ang
pagdawat sa Persona, si Cristo Jesus.” Kita n’yo? Kita n’yo, dili
kanang. ..

159 Kining mga butanga mao’y mga bunga. Pagsinggit, pagsulti
og laing mga pinulongan, pagdagan, pagsinggit, paghilak, pag-
ampo, og unsa pa man, mga kinaiyahan lamang kana nga
naganunot. Ang unang butang mao ang pagdawat sa Persona,
si Cristo Jesus. Kita n’yo? Busa walay—walay ebidensiya nga
mahimo natong ipangandak. Tungod ba kay nagahilak ang
usa ka tawo? Nakakita na ako og tawo nga naghilak og ayo,
pero nagpakaaron-ingnon lang diay siya nga masulob-on, ug
nagapabilin gihapon siya nga dakung makasasala.

160 Paminaw, gipahisama kita ni Jesus ngadto sa karnero.
Husto ba? Nakaila ang magbalantay sa iyang mga karnero.
Aduna ba dinhi ang nakadungog na sa usa ka kanding nga
nagahilak? Bueno, igsoon, kinahanglan mong mahimong usa
ka magbalantay kung gusto mong mahibaloan ang kalainan.
Mohilak ang usa ka kanding nga susama gayud sa paghilak sa
usa ka karnero. Uh-huh. Pasagdi gani nga may usa ka luoy'ng
kanding nga mahikog didto sa kon asa man, ug may usa ka
gamay’'ng karnero sa usa ka kilid “Baa,” ug usab “Baa,” pareho
ra mismo.

161 Ug may mga nadungog na ko dinha sa altar nga nanaghilak
gayud ug nanaghilak, “Oh Dios!” nanagbakho mismo nga ingon
niana, “Oh Dios!” ug kanding ra gihapon kanunay. Tinuod kana.
Pagsinggit ba? Bueno, grabe, nakita ko na sila nga nanagsinggit
hangtud nga sila gayu’y. . .ug nagadagan-dagan sila sa salog ug
nagalukso-lukso ug nagasinggit.

162 Karon, moingon mo, “Igsoong Branham, wala diay ka
nagatoo sa paghilak!”

163 Dili n’yo unta ako masayup pagsabot. Tinuod, nagatoo ako
sa paghilak. Pero ang ginaingon ko nga dili kana ang ebidensiya,
kita n’yo, kay pareho man silang nagahilak. Nasaksihan ko na
sila nga nagasinggit og ayo kutob sa ilang mahimo. Oo, sir. Ug
ingon niana mismo ang ginabuhat, pero halayo ra kaayo; kabalo
na mo sa akong ginasulti. Nadungog ko na sila nga nagasulti og
ubang mga pinulongan, pero inig gawas nagakinabuhi og bisan
unsa ra nga matang sa pagkinabuhi, bisan unsa na lang ang
ginabuhat. Mao nga dili kana ang ilhanan.

Pero moingon mo, “Batok ka man niana.”

164 Dili, dili gayud. Nagatoo ako sa pagsulti og ubang mga
pinulongan, gasa kini sa Dios diha sa iglesia. Kung walaon ko
kini, nan ginawala pud nako ang usa ka bahin sa Dios. Kung
tangtangon ko ang akong dila—ang akong dila gikan niining
akong lawas, nan dili na kumpleto ang akong lawas. Ang Lawas
ni Jesus Cristo adunay mga pinulongan Niini. Ang Lawas ni
Jesus Cristo dinhi adunay mga pinulongan; ug kung walaon n’yo
kini, ginawala pud ninyo ang usa ka bahin ni Cristo. Ug dili na
ninyo masulti nga kana mao ang Lawas, kita n’yo. Kita n’yo?
Kita n’yo?

165 Mao nga ang pagdawat gyud kini sa Persona, kang Cristo
Jesus, ug kining uban pang mga butang magaabot ra mismo
ug magakatakdo ang mga niini. Kung ang matag miyembro
niini nga lawas karong buntaga, kining gamay'ng pundok sa
mga tawo, kung mahimo lang natong iwahing ang mga tabil sa
isig ka kilid ug dawaton sa matag tawo dinhi ang Persona, si
Cristo Jesus, nan wala na gayu'y panaglalis o wala na gayu'y
mga panaglantugi. Magkaaduna lamang og hingpit nga gugma.
Bisan pa kon nagatoo gihapon kamo sa ingon-ani ug nagatoo
sa ingon-ana, pero puno lang gayud sa gugma nga kamo'y. ..
Kita n’yo? Mao kana. Karon, miingon si Jesus, “Pinaagi sa ilang
bunga maila ninyo sila.” Ug ang bunga sa Espiritu mao ang
gugma, kalipay, pakigdait, pagkamapuanguron, pagkamaayo,
pagkamalulot, kaaghop.

166 Karon, akong. . .Isulti ko kaninyo ang akong opinyon kung
unsa sa hunahuna ko ang pinakaduol nga butang sa usa ka
ebidensiya, nga ang usa ka tawo usa ka Cristohanon, kutob
sa nahibaloan ko. Kabalo ba mo kung unsa kini? Kini ang
pagkahingawa sa kalag. Usa ka tawo nga kanunay gayud
nga nagakagutom ug nagakauhaw sa Dios. Sila mismo. ..
adlaw ug gabii, sila—dili gayud sila mahimutang. Sila—sila—
kinahanglan nga aduna gyud sila’y ginabuhat alang sa Dios.
Sila—sila’y puno sa gugma ug sila gayu'’y...nagakahingawa-
ang-kalag, nagakahingawa gayud sa tanang panahon. Miingon
ang Biblia, “Siya nga nagalakaw nagapugas og mga luha
sa walay pagduhaduha mobalik siya, nga may kalipay, nga
magadala uban sa iyang mga bililhong binangan nga humay.”
Husto ba kana? Tanan na nianang mga butanga.

167 Karon, tan-awa n’yo, kung adunay...Kung Kkini nga
iglesia. . . Kung moingon ko, karong buntaga, nga kining pundok
sa mga tawo dinhi ug ako. . . Ug moingon ang Dios, “Karon, tan-
awa, William Branham, papanubagon Ko ikaw para nianang
pundok sa mga tawo, sa kung unsay imong ginasulti kanila.
Karon, gusto ba nimo nga silang tanan managsinggit?”

“0o, gusto kong mosinggit sila.”

“Gusto ba nimo nga silang tanan managsulti og ubang mga
pinulongan?”

“Gusto ko nga mahimo kana sa matag usa kanila.”
“Gusto ba nimo nga mosayaw silang tanan diha sa Espiritu?”
“Gusto ko nga mahimo kana sa matag usa kanila.”

168 “Sige bueno, maanindot kaayo kana, pero unsa man ang mas
gusto nimo nga buhaton nila?” Uh-huh.

169 “Mas gustohon ko pa gihapon nga magkaaduna og usa
ka iglesia nga aduna gyu’'y kabug-aton sa ilang kasingkasing
alang sa pag-ampo nga magpabilin lang sila dinhi sa may
altar ug mamaania dinhi adlaw ug gabii, ug tanan nang uban
pa; ug sa ilang panimalay, padayon gayud nga nagaampo, ug
mapainubsanon, ug gapaningkamot nga maaghat ang mga tawo
nga moduol sa Dios, ug motawag sa ospital ug moduaw sa mga
masakiton, ug gapaningkamot nga aghaton ang mga tawo nga
mosimba ug mobuhat sa husto. Mas gustohon ko pa kana kaysa
tanang uban pa nga gihiusa; bisan pa nga husto ang laing usa,
og iya kana sa iglesia.”

170 Apan kung mopili man ako, unahon ko kana. Tungod
kay kung kana ang anaa kanimo, mahitabo ra usab ang
uban. Uh-huh. Kita n’yo? Kung kana ang anaa kaninyo, kung
magakagutom gayud kamo sa Dios, nan mahitabo ra ang
pagsinggit. Kung magakagutom gayud kamo sa Dios, mahitabo
ra ang pagsulti og ubang mga pinulongan. Kung magakagutom
gayud kamo sa Dios, ug padayon kamo nga magakagutom, nan
magpadayon lang kamo nga ingon niana. Kung mamatikdan n’yo
nga nagakahimo na kamo nga walay-pagpakabana, hinumdumi
n’yo mismo, magbantay kamo, adunay lahi nga espiritu nga
nagasulay nga makasulod mismo dinha. Magpabilin kamo sa
atubangan sa Dios, nga mapainubsanon, may pagkahingawa sa
kalag. Magmahimo lamang. . .magkaaduna og usa ka maayo’g
kinaraang. ..

171 Mapamatud-an ko pinaagi sa Biblia nga “Niadtong unang
higayon nga milibot sa kayutaan ang Manulonda sa Dios aron
magaselyo og Espiritu Santo, ang mga giselyohan lang Niya mao
kadtong nanagtuaw ug nanghupaw tungod sa mga dulumtanan
nga ginabuhat sulod sa siyudad,” Ezekiel, sa ika-9 nga kapitulo.
Husto ba kana? Nagbutang og usa ka selyo sa agtang niadtong

mga nagapanghupaw ug nagatuaw tungod sa mga dulumtanan
nga ginabuhat sulod sa siyudad.

172 Karon, aduna ko’y gustong ipangutana kaninyo, ipangutana
ko kini kaninyo. (Karon tapuson na nato sa gilayon kutob sa
akong mahimo.) Unsa kaha ang mahitabo karon kung moagi
ang Espiritu Santo sa Jeffersonville, New Albany, ug Louisville,
aron selyohan karong hapon ang mga anaa sa panimalay, “Dios,
magpadala Ka og usa ka rebaybal, gutom na gayud kami alang
sa usa ka panagtigum. Oh Dios, tan-awa ang mga kasal-anan sa
siyudad. Oh, dili ba pagkangil-ad niana, Dios? Oh, mahimo ba
nga magpadala Ka og usa ka rebaybal, Dios? Magpadala Ka og
usa ka maayong magwawali, magpadala Ka og usa ka tawo. Oh
Ginoo, itugot nga ang Espiritu Santo...” Asa—asa kaha Siya
magaselyo? Palandunga n’yo kana.

173 Karon, “Bueno, Igsoong Branham, unsa ma’y buot mong
ipasabot?”

174 Ang buot kong ipasabot mao kini, ug isulti ko kini karon
nga may pagtahud, ingon nga nagalakaw ako ibabaw sa dali
rang mabugto nga mga tanod. Nagatoo ako nga kanang adlawa
hapit nang matapos, sila nga mga nakasulod na anaa na sa sulod.
Kita n’yo? Kita n’yo? Ginasirhan na ang mga pultahan, wala na
kamo’y ingon niana nga palas-anon.

175 Nagpahigayon na si Billy Graham og mga panagtigum sa
tibuok nasud, ug si Oral Roberts, ug tanan nang uban pa
kanamo. Nanagtuaw kami, ug nanag-ampo nga nanag-ampo, ug
tanan nang uban pa. Pero, nakita n’yo, ginasirhan na ang mga
pultahan. “Siya nga mahugaw,” ginakutlo ko ang Kasulatan,
“magmahugaw sa gihapon. Siya nga matarung, magmatarung sa
gihapon. Siya nga balaan, magbalaan sa gihapon.” Ug nagatoo
konga ang mga pultahan sa mga Gentil ginasirhan na. Kita n’yo?
Ang adlaw sa panahon haduol nang matapos, pipila na lang ang
kinahanglan nga makasulod. Ang hinungdan nga dili na kamo
makapahigayon og ingon niana nga matang sa panagtigum,
tungod wala na ma’y pagkahingawa sa kalag. Wala ninyo—wala
na ninyo mabati ang ingon-ana nga kabug-aton.

176 Nahinumduman ko daghan nang tuig ang milabay. Kanunay
ninyo silang madungog nga maghisgot mahitungod sa mga
pagmisyon ug mga ingon-anang butang dinhi sa tabernakulo.
Wala na sila’y ingon niana, bisan gamay. Pero kaniadto nga
bag-o pa, ginatawag sa Dios ang Iyang Iglesia. Nakita ko sila
nga nanagbakho ug nagatuaw ug nagapabilin sa altar sa tibuok
gabii. Ngani nakaadto ako sa ilang mga balay, ug madungog mo
sila sa dihang nagakaduol ka na, diha mismo sa ilang. . .sa ilang
lawak-higdaanan, mga kalalakin-an ug mga kababayen-an, nga
nagatuaw, “Oh Dios!”

177 Makita mo sila nga nagalakaw pasulod sa simbahan, ug
makita ko ang piyano nga nagasugod nang ginapatugtog, Jesus

Keep Me Near The Cross, ug nagadagayday na dinha ang
mga luha, kabalo mo. “Hingos, hingos, hingos, hingos, hingos.”
Mosulod ko sa niining simbahan, dayon mosulod sa usa pa
ka simbahan, ug madungog ang mga tawo didto, There’s a
precious Fountain. “Oh Dios, luwasa ang akong anak nga lalaki.
Luwasa ang akong anak nga babaye, nahisalaag siya, Ginoo.
Nagapangamuyo ako!”

178 Dili na ninyo kana makita pa. Unsa ma’y nahitabo?
Ang Espiritu sa Dios mipahawa na. Miingon si Jesus,
gipanagna na Kkini, nga ang gugma...tungod kay ang
gugma sa kadaghanan...ang ilang gugma magabugnaw.
“Nga tungod kay ang pagkamalapason magadugang, ang
gugma sa kadaghanan magabugnaw.” Kita n’yo? Kita n’yo,
magakabugnaw, magapahilayo. Nagakamatay na ang gugma.
Ug unsa ma’y nadangatan nila? Usa na lang ka porma; motugtog
og piyano, nga makusog kaayo, ug mosinggit, “Himaya sa
Dios! Alleluyah! Amen! Dalaygon ang Ginoo!” Kita n’yo, ingon
niana, usa na lang ka porma. Ayaw n’yo limbongi ang iyong
kaugalingon, kita n’yo, ginalimbongan lang ninyo ang inyong
kaugalingon. Kita n’yo, paminaw, igsoon, hangtud nga kita. . .
ingon niini lang ko, ako nagapakig-. . .

179 Wala ako nagapahinungod sa atong tabernakulo, ang
ginasulti ko kung unsa ang nakita ko sa tibuok Estados Unidos.
Nahimong porma na lang, mora ba’g ginaakto na lang kung
unsay anaa kanato kaniadto. Ug ang pagkahingawa sa kalag,
halos wala na. Oh igsoong lalaki, igsoong babaye, (Dios, kaloy-i
kami) hinaut nga malooy unta ang Dios!

180 Tan-awa n’yo kining mga rebaybal ug mga ingon-anang
butang nga ginadukdok ug ginadukdok ug ginadukdok, ug ang
Maayong Balita ginawali nga mas Kklaro, kini’y. . .Tan-awa n’yo
kini karon, sa higayon nga matapos ang rebaybal, nanglakaw na
sila. Kabalo mo kung unsa?

181 Tsulti ko kini. Wala ko mahibalo kon nganong dili ko kini
mabiyaan. Apan, tan-awa, miingon si Jesus, “Ang gingharian sa
Langit sama ra sa usa ka tawo nga mikuha og pukot ug gihulog
ngadto sa dagat. Ug sa dihang gibira na niya, nakapukot siya
og nagkalainlaing matang sa mga linalang sa dagat, siyempre.
Nakapukot siya og mga bao, ug nakapukot siya og mga bitin,
ug nakapukot siya og uwang, mga insekto sa tubig, og mga isda.
Kita n’yo? Ug nagatoo ako nga ang pukot. . .

182 Karon, tan-awa! Ania ang usa ka bao, ug ania ang usa ka
isda. Dili makapugong ang bao tungod kay usa man siya ka bao,
usa siya ka bao sa sugod pa lang. Ang iyang kinaiyahan iya sa
usa ka bao ug mao na kana. (Karon hinumdumi, ako—miingon
ako nga mag-ampo ako.) Kita n’yo, usa na siya ka bao sa sugod
pa lang, bao gihapon siya karon. Kung usa na siya ka bitin sa

sugod pa lang, nan siya’y bitin gihapon karon. Kung usa na siya
ka insekto sa tubig sa sugod pa lang. . .

183 Ug nagatoo ako nga gitambog na ang pukot ug gitambog ug
gitambog na pud, hangtud nga halos ang tanang isda napukot na
gikan sa lim-aw.

18¢ Mao kana'y hinungdan nga ginaingon nila, “Bueno, gipataas
ko ang akong mga kamot. Himaya sa Dios! Ginatinguha kong
maluwas. Dalaygon ang Ginoo!” Ug duha ka adlaw human
niadto, “Oh, Lydia, abi nimo walay pulos kanang mga butanga.”
“Abi ko man gud husto gyud.” Ngano man? Ang kinaiyahan nga
ania dinhi iya man sa usa ka insekto sa tubig sa sugod pa lang;
usa ka bitin, sa sugod pa lang.

185 Halos napukot na gayud ang mga isda gikan sa lim-aw.
Paugahon na ang pukot. Ug moabot na si Jesus, kuhaon na Niya
ang Iyang mga isda nianang higayona. Nasabtan n’yo ba ang
buot kong ipasabot? Oh, kung aduna ma’y usa lang ka tipik sa
pagka-Cristohanon diha kaninyo, kung aduna ma’y diyutay'ng
tinguha nga mangalagad kamo sa Dios, nan kupti n’yo kini sa
ingon ka hugot gayud kutob sa mahimo n’yo karong buntaga ug
ampingi kini sa tibuok ninyong kasingkasing.

186 “Ang mga anak nga lalaki sa Dios nanagkuha alang kanila
og mga anak nga babaye sa tawo.” Tinuod sila’y mga anak nga
lalaki sa Dios. Sa karon sila’y mga anak gihapon sa Dios, apan
sila’y nahulog nga mga anak sa Dios. Ang uban kanila, batid sa
kasulatan, whew! Daw sa unsa nga arang nilang mapahayag ang
Kasulatan! Mga anak sila sa Dios. Kabalo mo, si Satanas man
kaniadto ang tuong-kamot sa Dios. Kabalo mo, mas nahibalo
siya mahitungod sa Kasulatan kaysa kang kinsa man—kinsa man
nga teologo—teologo sa kalibutan karon. Paghisgotan gani. . .
Ginapalibog niya ang mga seminaryo, ilabina kining usa ka
Baptist dinhi nga nagaingon nga “si Jesus Cristo natawo sa usa
ka Romano, o usa ka sundalong Aleman.” Aduna ko’y libro bahin
niana, gusto kong ipakita kini kaninyo usa sa niining mga adlaw.
Bueno.

187 Sa gilayon, Exodo...Oh, dili gyud nato matubag kana
gawas kon ibalik nato. Tubagon ko ang mga niini sa gilayon
karon, kabalo ko nga nagamit ko na og ayo ang inyong oras. Inyo
pa ba akong maantus sa pipila pa ka minuto? [Nagaingon ang
kongregasyon, “Amen.”—Ed.]

13. Ang usa ka gatus ug kuwarenta’y-kuwatro ka libo,
nga gihisgotan diha sa Pinadayag, ang nahibilin nga
mga Judio nga atong...mamahimo ba nga kabahin sa
Pagsakgaw sa Iglesia? (didto) Dili ba ang Israel, sa sinugdan
sa...nagsugod sila...(Pasayloa ko)...mopaingon na sa
panahon—panahon sa...?

188 Pasensya na, sa makadiyut lang hangtud nga masabtan ko
kini. Kini—gitunol ra kini, og dali-dali nga gisulat sa papel.



MGA PANGUTANA UG MGA TUBAG 35

. . .mahitabo sulod sa usa ka libo ka tuig ni—ni Cristo imbis
nga ang tawo mahimong mabuhi, sama sa ginasulti kanato
niining mga modernong relihiyoso? Oo, sir.

189 Karon, kadali lang, aron masabtan kini sa husto. Ang
pangutana mao’y:

Ang usa ba ka gatus ug kuwarenta’y-kuwatro ka libo, nga
kita kining mga nahibilinsa...?

190 Gusto kong ihusto kanang usa tUna, aron lang makasigurado
nga inyong...Kita n'yo, ang usa ka gatus ug kuwarenta’y-
kuwatro ka libo. . .

Ang usa ka gatus ug kuwarenta’y-kuwatro ka libo, nga
gihisgotan diha sa Pinadayag, mao ba ang nahibilin nga mga
Judio nga mahimong kabahin sa Pagsakgaw sa Iglesia? Ang
usa ba ka gatus ug kuwarenta’y-kuwatro ka libo. . .?

191 Karon, basta. . .akong—akong. . . gusto ko lang klarohon tsa
kini sa akong hunahuna sa dili pa ako magsugod niini.

Ang usa ka gatus ug kuwarentay-kuwatro ka libo, nga
gihisgotan diha sa Pinadayag, mao ba ang nahibilin nga mga
Judio nga mahimong kabahin sa Pagsakgaw sa Iglesia?

192 Gusto kong hisgotan kana una. Ang usa ka gatus ug
kuwarenta’y-kuwatro ka libo mao ang nahabilin nga mga Judio,
pero dili ang gisakgaw nga Iglesia. Kita n’yo? Tan-awa n’yo
karon dinha sa Pinadayag, sa ika-6 nga kapitulo, makita ninyo
kana.

193 Dayon hisgotan nato ang usa pa ka bahin sa—sa pikas ug
aduna man sila’y usa pa ka pangutana dinha. Matikdi n’yo
kining mga butanga.

194 Bueno, tan-awa n’yo dinhi karon, sa Pinadayag 6, karon,
dinha ninyo kini makita. Kita n’yo? Karon, sugdan na
nato, nagpadayon siya ug naghisgot mahitungod sa mga
mangangabayo, ug uban pa, nga mitungha. “Sa dihang giablihan
nila ang. . .” Basahon nato ang ika-9 nga bersekulo sa ika-6 nga
kapitulo sa Pinadayag:

Ug sa pag-abli niya sa ikalimang selyo, . . .
195 Ako—ako—nasayup ako, anaa ko sa sayup nga kapitulo. Sa
ika-7 nga kapitulo diay:
. . .tapus niini nakita ko ang upat ka manulonda nga
nanagtindog sa upat ka pamag-ang sa yuta, . . .

196 Oh, pagkaanindot nga pangutana, ug pagkagamay na lang sa
oras para tubagon kini ug mag-ampo pa man gud para sa mga
may sakit.

.. .tapus niini nakita ko ang upat ka manulonda
nga nanagtindog sa upat ka pamag-ang sa yuta, nga
ginapugngan ang upat ka hangin sa yuta, aron dili



36 ANG GILITOK NGA PULONG

mohuyop ang hangin ibabaw sa yuta, ni sa dagat, ni sa
bisan unsa nga kahoy.

Ug nakita ko ang laing usa ka manulonda nga nanaug
gikan sa langit, nga adunay patik sa buhi nga Dios:. . .

197 Oh, sigurado gayud, usa kini ka maanindot nga pangutana.
Kita n’yo? Karon, matikdi n’yo ang mahinungdanong
paghulagway; miingon si Juan karon, dinhi...wala siya sa
yuta niining higayona, anaa siya sa Espiritu, og nagadungaw
siya sa yuta. Ug nakita niya ang upat ka manulonda nga
nagatindog sa upat ka pamag-ang sa yuta, nga ginapugngan
ang upat ka hangin sa yuta.

198 Karon, “ang mga hangin,” diha sa Biblia. . . walana ko’y oras
para basahon ang mga Kasulatan para kaninyo. Pero mahimo
natong tubagon kini. Kung dili man kini matubag sa husto,
nan balikan ko lang kini sa laing higayon. Ang upat...Ang
mga hangin, sa Biblia, nagakahulogan og “mga gubat ug panag-
away.” Sama kaniadto sa panahon ni Job, hinumdumi ninyo,
miabot ang mga hangin ug—ug gikuha ang mga anak nga lalaki.
Ug kabalo na mo sa buot kong ipasabot, kini—kini’y—kini’y
kagubot. Kita n’yo?

...ug nakita ko ang upat ka manulonda (upat ka
manulonda, o “upat ka mensahero”), sila nanagtindog
sa kinatumyan sa. . .0 upat ka pamag-ang sa yuta, nga
ginapugngan nila ang upat ka hangin. . .

...ug siya nagasinggit sa makusog nga tingog sa
upat ka mga manolunda, nga kanila gihatag ang—ang
pagdagmal sa yuta ug sa dagat. (Karon, mao kana ang
pag-anhi sa Ginoo, ang iyang ginahisgotan. Kita n’yo?)

Nga nagaingon, Dili ninyo pag-among-amongan ang
yuta, ni ang dagat, ni ang mga kahoy, hangtud nga
mapatikan namo ang mga ulipon sa atong Dios diha sa
ilang mga agtang. (Mga ulipon.)

199 Karon, hinumdumi, ang Iglesia dili ang Iyang ulipon. Kita’y
Iyang mga anak, dili Iyang mga sulogoon. Ang Judio sa una
pa mao na ang Iyang sulogoon. Ang Iglesia wala gayud sukad
nahimong Iyang mga sulogoon, Kini’y Iyang mga anak. Kita
n’yo? Ang mga sulogoon:

Ug nadungog ko ang kapid-an kanila...nga mga
pinatikan: ug usa ka gatus kap-atan ug upat ka libo ang
mga pinatikan gikan sa tanang mga banay sa mga anak
ni Israel. (Karon, tan-awa n’yo, tanan sila’y mga Judio.)

200 Karon matikdi! “Sa banay ni Juda dose ka libo ang
giselyohan. Sa banay ni Ruben, dose. Sa banay ni Gad, dose.
Kang Aser, dose. Ug kang Neptali, dose, ug—ug uban pa. Kang
Simeon, dose. Ug kang Aser, dose. Ug kang Zabulon, dose. Ug
kang Benjamin, dose.” Ug dose ang banay sa Israel, busa dose ka

pilo ka dose. . .pila man? Usa ka gatus ug kuwarenta’y-kuwatro
ka libo. Karon, matikdi n’yo, ang tanang banay sa mga anak ni
Israel. Karon matikdi, sila mao’y “mga ulipon” sa Dios.

201 Karon tingali mahimo ko kining klarohon. Karon matikdi:

Sa human niining...tan-awa, ug, ania karon, ug
nakita ko ang usa ka dakung panon, nga walay
bisan kinsa nga makaihap, (karon, ania ang usa pa
ka grupo, kita n’yo) gikan sa tanang kanasuran,. ..
kabanayan,...mga pinulongan, ug katawhan, nga
nanagtindog sa atubangan sa trono, ug sa atubangan
sa Cordero, nga adunay maputi. . .nga...Cordero, nga
nanagsul-ob sa mga bisti nga maputi nga hatag-as, ug
may mga palwa sa ilang mga kamot;

Ug sila nanagsinggit sa makusog nga tingog, nga
nagaingon, . . .(Paminawa n’yo kining panagtigum nga
iya sa Espiritu Santo!). . .Ang kaluwasan iya sa atong
Dios nga nagalingkod sa trono, ug sa Cordero.

Ug ang tanang mga manulonda. . .sa palibot sa—sa
trono, ug ang mga anciano ug ang upat ka mga buhing
binuhat, .. .mihapa sa atubangan sa trono, ug gisimba
nila ang Dios,

Nga nanag-ingon, Amen: Ang pagdayeg,...ang
himaya, . . .ang kaalam,...ang pagpasalamat,...ang
kadungganan, . ..ang pagbulot-an...ang kagahum,
ipahinungod mngadto sa among Dios hangtud sa
kahangturan. Amen.

Ug ang usa sa mga anciano. . .(Karon, matikdi n’yo
ha, kana mao...si Juan anaa sa panan-awon)...
ang usa sa mga anciano miingon. . .mitubag kanako,
miingon kanako, Kinsa man kini sila. . .(Karon, si Juan
usa ka Judio ug nakita niya ang dose ka banay sa Israel,
naila niya sila). . . Apan kinsa man kini sila nga nasul-
oban sa mga bisti nga maputi nga hatag-as? ug diin man
stla naggikan? Diin man sila gikan? Karon, nakita mo
ang mga Judio, naila mo ang matag usa kanila, giihap
mo sila gikan sa mga banay ug gisulti kung pila ka libo
ang giselyohan. Apan kinsa man kining gikan sa matag
banay, pinulongan, ug nasud? Diin man sila gikan?

Ug ako nag-ingon ngadto kaniya, Sir, nasayod ikaw.
(Si Juan, sa ubang pagkasulti, “Wala ako mahibalo
kon diin sila gikan. Usa ako ka Judio ug nagatindog
lang ako dinhi, ug nakita ko ang akong—akong mga
kabanay ug nakita ko sila nga ania karon.”)...
Ug siya miingon nganhi kanako, Kini sila mao
ang nanagpakalabang sa dagkung kasakitan,. . .(Kita
n'yo?). . .dakung kasakitan, ug gilabhan nila ang ilang
mga bisti nga hatag-as, ug gipaputi diha sa dugo (dili sa

pagpamiyembro sa iglesia), kondili sa dugo sa Cordero.
(Kita n’yo?)

Tungod niini anaa sila sa atubangan sa trono sa Dios,
ug nagaalagad kaniya sa maadlaw ug sa magabii sulod
sa templo:. . .

202 Karon, asa man ako ginaalagaran ni Mrs. Branham? Sa
balay. Kana ang Pangasaw-onon. Si Mrs. Neville, didto siya
nagapabilin, sa balay, nga ginaalagaran ka. Didto ang lugar sa
Pangasaw-onon, dili ang mga sulogoon, kondili ang Pangasaw-
onon.

...nagaalagad . . .sulod sa templo: wug sila...
nagalingkod sa trono magapuyo uban kanila.

Ug sila dili na gutomon, . ..(Wala sila makakaon og
pipila ka pagkaon, daw ingon-ana (dili ba?) kaniadtong
ania sila). . .dili na gutomon, ni pagavhawon sila. . .ni
pagainitan sila sa adlaw, ni sa bisan unsa nga kainit.

Kay ang Cordero nga anaa sa taliwala nila mao’y
manguna kanila ug magpakaon kanila, ug magatultol
kanila ngadto sa—ngadto sa mga buhing...(kadali
lang)...mga buhing tuboran sa tubig: ug pagapahiran
sa Dios. ..ang tanang luha (usa kadto ka pundok sa
mga nagahilak nga nakasulod didto) sa ilang mga mata.
(Kita n’yo?)

203 Karon, matikdi, sila nagakagutom ug nagakauhaw, ug
nanaghilak, ug nanagbakho ug nanagpakilooy, gikan sila sa
kasakitan (ang ingon, “Tan-awa n’yo kanang pundok sa mga
holy-roller, oh, sila’y mga buangbuang!”). Oh, grabe! Oo. Kita
n’'yo? Pero nanaghilak sila ug nanagpakilooy sila, wala sila
nakiglalis ug nakiglantugi. Ug mihilak lang sila ug nagpakilooy.
Ug, kita n’yo, ug silang tanan mga kabanayan, mga pinulongan,
ug mga kanasuran.

20¢ Bueno, ang usa ka gatus ug kuwarenta’y-kuwatro ka libo,
mga Judio kana. Si Abraham alagad sa Dios. Ang mga Judio sa
una pa mga sulogoon na sa Dios. Ang Gentil wala gayud sukad
nahimong Iyang ulipon.

205 Karon, kinahanglan na natong dalion kini karon, kay aduna
pa kita’y duha o tulo. Ug dalion ko na lang kutob sa akong
mahimo, ug paningkamotan nga dili ko mosobra niini. Pero
akong balikan ug hisgotan pag-usab ang mga niini sa sunod
Dominggo (kung itugot sa Ginoo) ug mogahin og mas daghang
oras mahitungod sa mga niini.

206 Apan, tan-awa karon, nakita niya ang tanang upat ka kanto
sa yuta, ug ang mga manulonda nga nanagtindog sa upat ka
kanto sa yuta. Karon, moingon mo, “Abi ko og lingin kini”; pero
dili buot ipasabot niana nga wala kini’y upat ka kanto, nakita
n’yo. Bueno.

207 Karon, “Sa upat ka kanto sa yuta, nga ginapugngan nila ang
upat ka hangin.” Sa ubang pagkasulti, ania ang mga hangin,
nga nagahuyop sa mga gubat ug panagbingkil nga nagaabot
sa tibuok kalibutan. Kanus-a man kana nahitabo? Wala
pa nahitabo hangtud sa Nahaunang Gubat Pang-kalibutan.
“Ginapugngan ang mga hangin,” ug naningkamot ang mga niini,
para makasulod aron mosakop.

208 Ug karon, ania ang Usa pa. Karon, kung inyong himatikdan
ug susihon kana nga Manulonda, siya ang mao ra sa gihapon
nga Manolunda nga mitungha diha sa Ezekiel 9, kaniadtong
adunay misulong nga mga kalalakin-an sa luyo sa ilang mga
ganghaan nga may mga hinagiban nga igpamatay ug aron sudlon
ang Jerusalem aron pamatyon ang mga Judio. Nadumduman ba
ninyo? Ingon Niya, “Pugngi kini! Pugngi kini! Hunonga usa kini,
hangtud nga nakaagi ka na sa tibuok siyudad ug nakabutang na
og timaan diha sa matag agtang sa nagapanghupaw ug nagatuaw
tungod sa mga dulumtanan nga ginabuhat sulod sa siyudad.”
Husto ba kana?

209 Dayon, pagkahuman Niyang gibuhat kadto, gipasagdan na
Niya sila nga makasulod ug magpamatay. Mao kadto ang
pagpanglutos kaniadto ilalum ni Titus. Karon, nakita n’yo, siya
ang mao sa gihapon nga Manulonda, nga mitungha pag-usab,
gikan sa Sidlakan (ug kon diin si Jesus moabot) ug anaa Kaniya
ang Selyo sa Buhi nga Dios. Himaya!

210 Karon, unsa man ang Selyo sa Buhi nga Dios? Oh, ambot
kung dili ba kaha kana usa ka dakung panaglalis sa kalibutan
karong panahona! Nagaingon ang uban nga kini’y pagsaulog
kono sa adlaw’ng sabbath, ug nagaingon ang uban nga kini'y
pagbuhat kono sa ingon niini ug ingon niana. Apan ang ingon
sa Biblia “Ang Balaang Espiritu mao ang Selyo sa Dios”!
Nagaingon ang Mga Taga-Efeso 4:30, “Ayaw ninyo pagpasub-
a ang Balaang Espiritu sa Dios nga kaniya giselyohan kamo
hangtud na sa adlaw sa inyong pagtubos.” Kita n’yo? Bueno. Ang
Balaang Espiritu kini.

211 Pagkahuman unsa ma’y miabot? Karon, tan-awa! Oh, pag
mahunahuna ko kini, nagalukso gyud ang akong kasingkasing.
Karon ang ingon Niya, “Pugngi Gsa ang upat ka hangin hangtud
nga” (sa ubang pagkasulti) “maselyohan namo ang mga ulipon
sa atong Dios diha sa ilang agtang.” Ang mga ulipon, ang “mga
Judio.” (Milingi si Juan, miingon, “Nakita ko ang usa ka gatus ug
kuwarenta’y-kuwatro ka libo nga mga giselyohan na.”) Karon,
nagsugod nang misulod ang tanang hangin, ug sakupon na unta
sa mga niini ang yuta ug ang gubat sa Armageddon nahitabo na
unta niadtong Nahaunang Gubat Pang-kalibutan, apan. . .

212 Karon kinahanglan kong mokuha og usa pa ka Kasulatan
dinhi aron ipakita kaninyo. Naghisgot si Jesus kaniadto
mahitungod sa mga tawo nga. . .Ingon Niya, “Adunay pipila nga

miabot sa usa ka oras, ug ang usa pa sa usa ka oras, ug sila’y mga
tawong ikanapulo’g-usa nga oras. Mga tawo nga ikanapulo’g-
usa nga oras.” Karon, kamong mga espirituhanon sabta ninyo
ang buot ipasabot niana, tungod kay kinahanglan ko nang
molaktaw dinhi ug magdali. Karon, tan-awa. “Mosulod, ang
mga tawo nga ikanapulo’g-usa nga oras.” Ug karon mismo. . .
“Misulod ang una ug nakadawat og usa ka sentimos, ug ang
sunod misulod ug nakadawat og usa ka sentimos, ug ang mga
tawo nga ikanapulo’g-usa nga oras nakadawat og mao ra nga
salapi nga nadawat sa una.” Husto ba? Sa ikanapulo’g-usa nga
takna!

213 Karon, matikdi, ang Judio mao ang timailhan-sa-dalan,
ginasundan nato siya karon. Karon, kaniadtong nahitabo ang
Nahaunang Gubat Pang-kalibutan, gikuha niini ang matag
Judio, gipapatlaag sila sa tanang kanasuran. Sama sa unang
Kasulatan nga gipangutana karong adlawa, kung unsa nga
gipapatlaag Niya sila sa tanang mga nasud, atua silang tanan
karon. Ug ania nagaabot ang mga hangin pasulod sa Jerusalem,
sa tanang direksyon, usa ka gubat pang-kalibutan.

214 Ug miingon Siya, “Pugngi! Hunong una, hangtud nga
maselyohan namo ang mga sulugoon sa atong Dios.” Sa ubang
pagkasulti, “Dalhon namo sila gikan sa tanang mga nasud, gikan
sa tanang dapit, dalhon sila kay kinahanglan nato silang dalhon
dinhi mismo aron selyohan kanang usa ka gatus ug kuwarenta’y-
kuwatro ka libo. Pugngi una!”

215 Ug mihunong ang Unang Gubat Pang-kalibutan sa
ikanapulo’g-usa nga bulan sa tuig, sa ikapulo’g-usa nga
adlaw sa bulan, sa ikanapulo’g-usa nga takna sa adlaw, aron
makasulod ang mga tawo nga ikanapulo’g-usa nga takna. Ang
kaulahiang pagtawag alang sa Judio! Ug magadawat siya og
mao gihapon nga bautismo sa Espiritu Santo sama nga nadawat
nila kaniadtong sinugdanan sa Pentecostes, magpabautismo
sa mao rang paagi, ug tanan na, inig sulod sa mga tawo nga
ikanapulo’g-usa nga takna.
216 Miingon Siya, “Pugngi una kini, karon, hangtud nga
maselyohan na namo.”

“Hangtud kanus-a ninyo pugngan kini?”
217 “Hangtud nga maselyohan namo ang mga sulogoon sa
atong Dios. Karon, among—among ginaselyohan ang mga Gentil,
giselyohan na sila, bisan pa liboan ka pilo ka liboan ang mga
pagpanglutos ug mga kasakitan, sila’y naselyohan na. Apan
kadali lang! Kadali lang! Ayaw tugoti nga ang pag-...Ayaw
tugoti nga moabot ang maong panahon gawas nga maselyohan
na namo kining mga sulugoon.” Ug giselyohan niya ang usa ka
gatus ug kuwarenta’y-kuwatro ka libo.

218 Dayon gibuhian pag-usab ang mga hangin. Karon, matikdi,
ug sukad niadtong Nahaunang Gubat Pang-kalibutan kanunay



MGA PANGUTANA UG MGA TUBAG 41

nang adunay pagpanglutos batok sa mga Judio. Gipatungha
si Hitler para sa Ikaduhang Gubat Pang-kalibutan, ug sa
pagtungha niya, misugod siya sa...Unsa? Iyang pagagun-obon
ang tibuok kalibutan mismo. Husto ba? Gun-obon niya kini, ug
tibuok palibot mismo. Oo, ingon niana siya.

219 Ang tanan kinahanglan mamahimong Komunismo.
Nahinumduman pa ba ninyo kaniadtong ipabilanggo unta
nila ako dinhi? Ginawali ko kining mao rang butang dinhi
sa Redman’s Hall niadtong gabhiona. Oo, sir. Nagaingon
ko, “Magkaaduna og tulo ka ismo. Ug mopaingon Kkining
tanan sa usa ra ka ismo, ug kana nga ismo maghinungdan og
pagpanglutos nga mao’y magpabalik kang Jesus Cristo nganhi
sayuta.” Ug eksakto gayud. Ug mao kadto ang Komunismo, ug—
ug si Hitler ug—ug ang Nazi, ug uban pa; ug kung unsa nga ang
Fascismo ni Mussolini, ug Hitler, ug Stalin. Miingon ko, “Usa
kanila ang mopuli. Wala ko kabalo kung kinsa, pero nagatoo ko
nga ang hari kini sa Amihanan.” Siguradong nahinumduman
gyud ninyo kanang mga butanga ug kung unsa nga gikatudlo na
ang mga niana dinhi; ug si Igsoong Mahoney, ug kamong tanan
nga atua kaniadto didto, nasayod mo.

220 Ug ang ingon nila, “Kung iwali mo kana...”

221 Ug bahin niining N.R.A. nga butang, miingon ko, “Dili kana
mao ang marka sa mapintas nga mananap, dili gayud. Usa kini
ka pang-relihiyon nga pagboykot; dili kana.” Miingon ko, “Mag-
uuna lang kana aron mapaandam ang mga tawo, ug nasayod kita
nga kining sinugdanan, dinhi mismo ang sinugdanan sa kagul-
anan, dinhi mismo magsugod. Dinhi mismo sa diha nga ang—sa
diha nga ang panahon hinay-hinay na nga nagakatapos. Karon,
matikdi, dinha nianang panahona.”

222 Karon, miabot ang pagpanglutos sa mga Judio, ug hinay-
hinay nila silang gipanglutos gikan sa matag nasud ug
ginatukmod sila ngadto mismo sa Jerusalem. Husto ba kana?
Ang matag usa, ginapabalik mismo. . .Ug magkaaduna Siya og
usa ka gatus ug kuwarenta’y-kuwatro ka libo. Tan-awa n’yo
dinhi sa unahan pa sa Pinadayag kon diin si Juan. . .

223 Miingon kanako si Mr. Bohanon dinhi, ang ingon, “Dili
ko arang mabasa kanang Pinadayag.” Miingon, “Atua ang
Pangasaw-onon nga nagatindog sa Bukid sa Sinai.” Miingon,
“Atua usab ang Pangasaw-onon didto sa Langit.” Ug miingon,
“Atua ang Pangasaw-onon, ug ang tubig...nagabuga og tubig
ang dragon gikan sa iyang baba aron makiggubat Kaniya.” Ingon
niya. . .

22¢ Miingon ko, “Mr. Bohanon, ania ang punto, nasayup ka
niana, nga ginatawag mo kini nga ‘Pangasaw-onon.”” Miingon
ko, “Ang mga Judio mao’y magatindog didto sa Bukid sa
Sinai, ang usa ka gatus ug kuwarenta’y-kuwatro ka libo.
Ang Pangasaw-onon, husto, atua sa Langit kauban ni Jesus.

Ug ang dragon nga nagabuga og tubig gikan sa iyang baba
magapakiggubat sa mga nahabilin sa Binhi sa babaye.” Kadto
kining pundok dinhi nga kinahanglan manaug, dili kana. Kita
n’yo? Ang mga nahabilin sa Binhi sa babaye, “ang gibalaan nga
iglesia,” nga wala midawat sa Espiritu Santo, diha kanila siya
makiggubat. Kita n’yo?

225 Anija sila, adunay tulo ka banay. Kanunay ninyong
hinumduman kanang tulo. Ug dinhi nakita niya, sa palibot,
kining usa ka gatus ug kuwarenta’y-kuwatro ka libo nga
nagaalirong sa halangdong gitubos nga Pangasaw-onon. Mao
kana ang mga nahabilin, mao kana sila, mao kana ang mga
Judio, kaniadto, nga naselyohan, usa ka gatus ug kuwarenta’y-
kuwatro ka libo. Ania pud kadtong mga gipabalaan, nga
nagdumili nga madawat ang Espiritu Santo. Pagalutoson sa
iglesia ang. . . pagalutoson sila sa—sa iglesiang Romano ug uban
pa. Apan gisakgaw na ang Pangasaw-onon ug anaa na sa Langit.
Mao kana sila, eksakto gayud sa kung unsa ang pagkasulti sa
Biblia nga mamaingon niana sila. Kita n’yo?

226 Busa mga Judio ang usa ka gatus ug kuwarenta’y-kuwatro ka
libo, mga sulogoon sa Dios. Ug sa dihang gikawali na kanila ang
Ebanghelyo sa Espiritu Santo, ug madawat nila ang bautismo sa
Espiritu Santo nga eksakto mismo sa ilang nadawat kaniadto sa
sinugdanan, tapos na ang dispensasyon sa Gentil, selyado na ang
Iglesia, moabot na ang Pagsakgaw.

227 Ang mga adlaw sa Gentil, gikawali na ang Ebanghelyo sa
tanang dapit, napatik na sa mga Gentil, ginabira na ang pukot,
ginapukot na ang matag isda nga anaa sa tubig aron makasulod.
Ug tan-awa sila, ang pinakadakung...?...Ang napukot puro
mga bao ug mga damang sa tubig, ug uban pa. Sa higayon
nga matapos ang rebaybal nagabalik dayon sila pag-usab sa
kalibutan. Halos mapukot na ang mga isda. Nasabtan n’yo ba
ang buot kong ipasabot?

228 Naiwali na ang Maayong Balita! Wala na kamo’y madungog
pa nga paghilak, wala na'y pagdanguyngoy, wala na'y
pagpanghupaw, pagtuaw alang sa bautismo sa Balaang Espiritu.
Gusto nilang mosulod, oo, gatusan kanila ang ginapandongan
og mga kamot, ug nagapadayon sila ug nagasayaw, tingali, o
mora’g ingon niana. Okey lang kana, pero mga bunga lang man
kana.

229 Ang Persona nga si Cristo Jesus mao mismo ang
nagapabunga sa maong tinuod nga butang, ug ginapapabilin
nga luwas kana nga tawo diha kang Cristo hangtud sa Iyang
pag-abot. Mao kana Siya. Ug karon, ug mao kana kon nganong
wala na’y paghilak, haduol nang pagasirhan ang mga pultahan.
Gihulog na ang pukot, sa kaulahiang higayon, diyutay na
lang ang pagabirahon nga ingon niana aron makasulod sa
Gingharian sa Dios. Pagasirhan na ang mga pultahan!

230 Pagkahuman unsa na ma’y sunod? Kinahanglan nga
madawat sa mga Judio ang Espiritu Santo ug mabautismohan
sa Ngalan ni Jesus Cristo. Sa una pa ginapanglutos sila ug
ginabiaybiay; ug, didto, sa higayon nga maipaila na kanila
ang Espiritu Santo, dawaton nila ang bautismo sa Espiritu
Santo. Gisakgaw na ang Iglesiang Gentil. Ug kadtong mga
mingsalikway, ug naglakaw lamang ilalum sa pagpamatarung,
ang dragon (ang gahum sa Roma) magabuga og tubig, nga
makighiusa sa Komunismo, ug pagalutoson ang iglesia nga
sama niadto. Mao kana sila nga ginahulagway sa eksakto
gayud.

231 Oh igsoon, sa dihang makita nato kini nga nagaabot na, mao
kana’y hinungdan nga nagaampo ako, mao kana’y hinungdan
nga nagatuaw ako sa Dios, “Ginoo, gusto kong adtoan ang mga
Judio. Tugoti ako nga magsugod didto sa Africa, mamuhat sa
pipila sa mga Gentil ug mga Mohammedan. Ug tugoti ko nga
moadto sa India ug paningkamotang ipakita ug ipahayag kanila
ang tinuod nga Ginoong Jesus Cristo pinaagi sa Iyang mga
gahum, sa Iyang mga milagro, sa Iyang Bautismo, sa tanan-
tanan, ug sa Espiritu Santo.” Dayon sa pag-abot nila didto sa
Jerusalem. . .

232 Igsoong Beeler, kini mao ang imong ginapangutana. Sa pag-
abot nila sa Jerusalem ug motindog didto, ug moingon, “Karon,
kung si Jesus mao ang Anak sa Dios nga nabanhaw gikan sa mga
patay, hingsayran Niya ang mga butang sama sa gibuhat Niya
kaniadto sa sinugdan, mahimo Niyang ipatungha ang mao ra
nga Kinabuhi nga Iyang gipatungha kaniadto. Ug kung buhaton
man Niya, dawaton ba ninyo Siya ingon nga inyong personal
nga Manluluwas?” Ug dayon ipakita nga ang Dios pinaagi sa
Iyang dagkung mga gahum ug mga butang sa Iyang gahum sa
pagbanhaw, ania Siya uban kanato.

233 Dayon pag buhaton na nila kana, moingon, “Karon,
kamo nga midawat Kaniya ingon nga inyong personal nga
Manluluwas. ..” Nagalaum ako nga adunay liboan kanila.
Moingon, “Ang mao ra nga Espiritu Santo nga mikunsad
niadtong Adlaw sa Pentecostes ania mismo para kaninyo.”

23¢ Dayon mobalik na ang Ebanghelyo ngadto sa mga Judio
nianang panahona mismo. Dayon magkaaduna og rebaybal sa
taliwala sa mga Judio didto mismo nga magadala og liboan ug
napulo ka linibo ug...usa ka gatus ug kuwarenta’y-kuwatro
ka libo, ngadto sa Gingharian sa Dios, ang pagaselyohan sa
nagaselyo nga Manulonda.

235 Nagasalig ako nga moabot Siya gikan sa Sidlakan. Ingon
niana Siya kanato karon, nga dala ang Iyang pangselyo diha sa
Iyang kamot. Dayon, oh, gusto kong mahiapil niana nga mga
pagatigumon didto. “Nagpadala Ako og usa ka pagpanglutos
dinhi ug usa ka pagpanglutos didto, ug gipapatlaag Ko ang mga

Judio ug gipapahawa sila sa ingon ka paspas nga mahimo Ko.
Ug namalik na sila. Daghang mga Judio sa Estados Unidos (nga
dili makaikyas) ang nakadawat na sa Espiritu Santo. Pero aduna
pa Ako og tanan niadtong usa ka gatus ug kuwarenta’y-kuwatro
ka libo nga atua didto nga magadawat pa lang sa bautismo sa
Espiritu Santo.”

236 Ug didto mismo, sa diha nga pagasugdan nang selyohan
sa nagaselyo nga Manulonda ang maong usa ka gatus ug
kuwarenta’y-kuwatro ka libo, gisirhan na ang pultahan sa
Iglesiang Gentil, ug pagadalhon na sa maong mga Judio ang
Espiritu Santo ngadto sa mga Judio. Ug magkaaduna sila og
rebaybal nga mokaylap sa tibuok kalibutan. Alleluyah! Ug
mahipadayag ang gahum sa Dios sa taliwala sa mga Judio. Oh,
pagkaanindot gayud! Whew! Oh, grabe!

237 Tan-awon ko, sa kadali lang, “Isaias.” Natubag na nato
kining “mga anak sa Dios.” Karon atong tan-awon:

Ang Israel ba...?

238 Tan-awa gani kung mabasa ba nimo Kkini, igsoon. Ako. ..
Medyo digkit man gud ang pagkasulat, og gipanas niya kini
sa makapila ka higayon. Sige mangita ko og usa pa. Kung
mahimo basaha, palihog. [Ginabasa ni Igsoong Neville ang
pangutana—Ed.]

14. [Dili ba ang buot ipasabot ni Isaias sa “pagdukdok sa mga
espada aron himoon nga mga punta-sa-daro” mahitabo sa
usa-ka-libo-ka-tuig nga paghari ni Cristo, imbis nga usa ka
butang nga tawo ang magadala, sama sa ginasulti kanato sa
daghang modernong mga relihiyoso?]

239 Kung kinsa ka man, minahal kong igsoong lalaki o igsoong
babaye, mora’g sinulatan sa usa ka lalaki, apan, bisan pa man,
kung kinsa ka man, husto gyud ka! Mao kana ang panahon
nga pagadukdokon ang mga punta-sa-daro, o, panahon nga
dukdokon ang mga espada aron himoon nga mga punta-sa-
daro. Mao kana ang magpahinabo sa Paghari sa Milenyum.
Ug tanan na nianang modernong relihiyoso nga mga kulto nga
nagalibot-libot sa pagpaninguha nga tudloan ang mga tawo
paingon sa Gingharian sa Dios...Mao kana ang panahon nga
ang Dios Mismo moabot sa supernatural nga Persona ug sa
supernatural nga Gahum, ngadto sa mga tawong nagatoo-sa-
supernatural, ug magadawat sa usa ka supernatural nga Gahum
nga mao’y magahulma sa mga anak sa Dios. Alleluyah! Walana'y
pagbasa, pagsulat, aritmetik, mamahimong pinaagi na sa gahum
sa pagkabanhaw ni Jesus Cristo. Dayon dili na magatuon ang
kalibutan og pakiggubat.

240 Ang matag nasud karong panahona, matag kagahum, matag
gingharian, kontrolado mismo sa yawa. Mao kana ang ginaingon
sa Biblia. Ug usa sa niini nga mga adlaw ang gingharian niining
kalibutana mamahimo na nga mga gingharian sa atong Ginoo

ug sa Iyang Cristo, ug Siya magadumala ug magahari sa usa ka
libo ka tuig sa ibabaw sa yuta; ug pagasakgawon ang Iglesia.
Eksakto, eksakto gayud kana, minahal nga magbabasa.

241 Ang usa ka gatus ug kuwarenta’y-kuwatro ka libo mao
ang mga sulogoon. Ang gidaghanon nga walay bisan kinsa ang
arang. .. “Mga panon sa katawhan nga walay bisan kinsa ang
makaihap,” mao ang mga Gentil.

242 Sa makadiyut na lang karon, may usa pa ka gamay’'ng butang
bahin niana. Dili ko mahimo. Bueno mag-ampo na lang ako para
sa kongregasyon, sulod sa pipila ka minuto. Tan-awa n’yo dinhi,
sa hunahuna ko mas mahinungdanon Kini karon mismo. Gusto
kong mag-ampo para sa mga may sakit, mao nga dalion na nato.
Imbis nga magkaaduna og pagpang-ila, modiretso na lang kita.
Aduna ko’y gustong ipangutana kaninyo. Aniay usa pa. Kuhaon
ko lang kini ug tubagon kini sa sunod Dominggo, siguro.

243 Tan-awa, mga higala, ang bahin niini, pagkaanindot gayud!
Tan-awa! Gusto kong himatikdan mo og ayo, karon, sa tawo nga
nangutana niini. Ang usa ka gatus ug kuwarenta’y-kuwatro ka
libo, bueno, kana mao ang mga sulogoon, magaalagad sila. Kung
nahimatikdan ninyo, sa posisyon, diha sa daang Kasulatan. . .

244 Tan-awa n’yo kanunay ang anino kung gusto ninyong makita
kung unsa ang positibo. Husto kana. Tan-awa n’yo dinha, para
makita n’yo kung unsa kini. Karon, bali na sukad niadtong sa
Krus, ug tan-awa n’yo ang positibo kung gusto ninyong makita
kung unsa ang anino. Kaniadto, nakadirekta paingon sa Krus,
kinahanglan natong motan-aw didto aron makita ang anino,
aron makita kung unsa ang Krus; karon kinahanglan ninyong
motan-aw gikan sa Krus, aron balikan ug makita kung unsa ang
anino. Kita n’yo? Tan-awa n’yo kung unsa si Cristo niadtong mga
adlaw nga ania pa Siya sa yuta, tungod kung unsa Siya kaniadto
mao man Siya karon. Mao kini ang Iyang anino. Nasabtan n’yo
ba ang buot kong ipasabot? Kabalo mo, sa pagsugod sa dihang
gisaysay ko kini, mao gyud kini. Karon, kung motan-aw ako
gikan kaniadto, kinahanglan kong tan-awon kung unsa ang
anino aron mahibaloan kung unsa kini, kung unsa ang Krus.

245 Bueno, usa niadto ka adlaw adunay sala sa Israel, ug adunay
usa ka tawo. . .sa banay nga ginganlan og Levi. Gihulbot nila
ang ilang mga espada ug mikuyog kang Moises ngadto sa kampo,
ug giguba nila ang tanang butang nga sala. Husto ba kana?
Midungaw ang Dios ug miingon, “Tungod kay gibuhat ninyo kini
ug mibarug alang Kanako, ang inyong. . . kining tanang uban pa
magaalagad kaninyo. Ug mosulod kamo mismo sa templo ingon
nga mga sacerdote.” Husto ba kana? “Magpabilin kamo mismo
sa templo, ug ang uban pa kanila magatrabaho ug magadala sa
ikapulo ug magahatag sila kaninyo.” Husto ba kana?

246 Oh, alleluyah! Kung makita lang ninyo kung unsa kadto
nga templo, nga ang mga Levihanon mao ang Pangasaw-



46 ANG GILITOK NGA PULONG

onon. Kaniadto, sa dihang nagakaylap na ang sala sa tanang
dapit, ginahulbot sa mga Levihanon ang ilang mga espada.
Nagatindog didto ang Pangasaw-onon nga natawo-sa-Espiritu
Santo, nagaingon, “Si Jesus Cristo sa positibo mao si Jesus Cristo
sa negatibo, pareho ra. Sala sa gihapon ang sala, sayup ang
pagbuhat niining mga butanga!” Husto kana, nagatindog sila
didto nga may dala og Espada.

247 Nagaingon ang Dios, “Umari kamo karon, nga mga
binulahan sa Akong Amahan.” Kana mao ang Pangasaw-onon.

248 Anaa usab ang mga sulogoon, ug tan-awa n’yo kon asa
nagakampo ang mga sulogoon. Dose niini nga bahin. . . Ang buot
kong ipasabot, upat sa niini nga bahin, upat sa niana nga bahin,
upat sa niana nga bahin, ug upat sa niana nga bahin; dose ka
banay. Ang dose ka banay mao ang usa ka gatus ug kuwarenta’y-
kuwatro ka libo. Tan-awa n’yo diha sa Basahon sa Pinadayag,
nakita niya ang Siyudad nga may dose ka patukoranan. Sa
matag ganghaan anaa ang ngalan sa usa ka apostoles, ug dose
ang ganghaan. Ug sa palibot niadto atua ang dose ka banay,
(alleluyah!), nga nagalingkod sa palibot.

249 Ug sa sulod niadto atua ang mga Tinubos. Alleluyah! Itum,
puti, dalag, tabonon, ug ang tanan nga hinugasan-sa-Dugo
mamahimong Iyang mga sulogoon, miingon man Siya nga sila
makauban Niya. Sila’y. . .Dili na sila pagahasulon sa adlaw, dili
na sila pagagutomon ni pagauhawon man, ug sa kinatibuk-ang
mahimayaon og walay-katapusang Kapanahonan sila mabuhi
ug magahari kauban ni Cristo hangtud sa kahangturan: Siya,
ang Hari; ug sila, ang Rayna. Sila magadumala ug magahari
hangtud sa kahangturan!

250 Panalanginan kamo sa Ginoo. Amen. Ipadayon ko ra ang
mga niini; kon itugot sa Dios, balikan nako pag-usab ang
mga niini, siguro unyang gabii, ug tubagon ko ang mga niini
unyang gabii o kung kanus-a si Igsoong...magkita kami ug
mag-istoryahanay. Panalanginan kamo sa Ginoo. Gihigugma ba
ninyo Siya sa tibuok ninyong kasingkasing?

Oh, I want to see Him, want to look upon His
face,

There to live forever by His saving grace;

On the streets of Glory let me lift my voice;

When cares all pass, home at last, ever to
rejoice. (Oh, pagkanindot!)

As I travel through this land, singing as I go,
Pointing souls to Calvary, to the crimson flow,
(Dili—dili sa iglesia; kondili sa Kalbaryo.)

251 Dinha kita nagatudlo; dili sa kung unsa nga teolohiya,
kondili sa giula nga dugo, kang Jesus Cristo. “Ang kinabuhi
anaa sa dugo,” ug Siya mao ang Dugo sa Dios nga mao’y atong

Kinabuhi nga nagapuyo sa sulod nato karon. Panalanginan unta
ang Higot nga nagabugkos!

252 Samtang magaampo kita para sa mga may sakit, gusto ko
og usa—usa ka espesyal nga awit karon mismo. Hangyoon ko
si Igsoong Gertie ug ang iyang anak nga babaye, kung mahimo
nila, nga moduol dinhi. Ug kini ang orihinal nga karaang awit,
gusto kong kantahon n’yo kini para kanako, Only Believe.
Nahinumduman ko, samtang nagalakaw ako dinha sa pultahan,
ug kini nga awit minunot gyud kanako sa tanang mga nasud.
Ug ako—gusto kong moawit sila, siya ang una nga nagtugtog
niini, ang pinaka-una nga nadungog kong mitugtog niini. Usa
ka higala nako ang nagsulat niini, si Paul Rader. Ug, sa dili pa
kita mag-ampo para sa mga may sakit, Gusto kong awiton nila
kini samtang ang mga panalangin sa Dios nagapabilin alang sa
mga may sakit.

253 Nadugay gyud kita. Pasensya na, Igsoong Neville.
Panalanginan ka sa Dios. Ganahan ba mo og mga pangutana?
Ganahan ko. Oh, ug maanindot gayud ang mga niini, maanindot
kaayo. Ug adunay usa pa ka hugpong dinhi. Ug, sa tinuod lang,
ang uban niini wala pa gyud nahisgotan og ayo, oh, daghan pa
kaayo’g angay hisgotan mahitungod sa mga niini. Hinaut nga
magapanalangin ang Ginoo.

25¢ Kamong tanan karon isentro n’yo ang inyong hunahuna
kang Cristo, ug moadto na kita gikan sa mga pagpangutana
balik sa Balaanong pagpang-ayo. Pila man ang ania dinhi
aron maiampo? Patan-aw sa inyong mga kamot, sa mga gusto
nga maiampo. Sige, paduolon nato sila ug iampo sila sa
makadiyut, samtang ginaawit sa atong mga igsoong babaye
kining maanindot nga awit. Samtang nagapangandam sila, anaa
sa ibabaw ninyo karon ang Saad, kini ang Iyang Biblia.

[Si Igsoong Gertie ug ang iyang anak nga babaye nagakanta
og Only Believe—Ed.]

Only believe, only. . .

255 Karon, kamo nga mga may sakit, duol mo dinhi sa may altar
karon, kung mahimo n’yo.

All things are possible, only believe;
Only believe, only believe,
All things are possible, only believe.

256 Karon, Langitnong Amahan, mapasalamaton kaayo kami
karong adlawa para niining Kasulatan ug para niining awit
nga, “Magtoo lamang.” Madungog namo nga nagaingon Ka sa
amahan nga adunay anak nga lalaki nga may epilepsy, “Magtoo
lamang, kay ang tanang butang mamahimo.”

257 Karon, ginaampo namo, Dios, samtang nagaduol sa altar kini
nga mga tawo aron maiampo, ingon nga ania kami, negatibo,
negatibo lamang; ang positibo anaa mismo sa palibot namo,

ang imortal nga Espiritu nga ania kanamo nga dili gayud
mamatay. Kini magapabilin sa tibuok walay katapusan nga mga
kapanahonan. Ug ania kami karon ingon nga Imong dinihogan
nga alagad, aron tabangan ang among isigkatawo sa pagdawat
og tabang, para lamang sa bugtong alternatibo, Amahan, og
kana’y aron himayaon Ka nila. Ug karon hinaut nga ang
matag usa nga nagatindog dinhi sa altar karong buntaga, mga
masakiton, nanag-antus, karon hinaut nga ihatag sa Balaang
Espiritu ang kaayohan alang sa matag usa kanila.

258 Ug kami ingon nga Imong diyutay’'ng—diyutay’'ng panon,
nga bag-ohay lang giawit sa mga igsoong babaye, “Ayaw’g
kahadlok, diyutay’ng panon,” nasayod kami, Ginoo, nga kini’y
Imong maayo nga kabubut-on nga ihatag ang Gingharian ngadto
kanila. Ug nasayod kami nga Ikaw sa kanunay anaa sa duol,
tungod kay miingon Ka, “Diin gani ang duha o tulo nga
magakatigum sa Akong Ngalan, maanaa Ako sa ilang taliwala.
Ug bisan unsa man ang ilang pangayoon, igahatag Ko kini.”

259 Karon, sumala sa Pulong sa Dios nga dili mapakyas, ang
Pulong sa Dios, ihatag ang kaayohan sa matag usa, Ginoo. Ug
nagatindog sila dinhi, nga nagahulat. Samtang magaduol kami
aron magadihog og lana ug magapandong sa mga kamot, ug
mangamuyo alang sa kagawasan, hinaut nga ang matag usa
kanila mobalik sa ilang mga lingkoranan, mobalik sa ilang
mga panimalay, nga nagadayeg Kanimo, nga normal na, gayud,
ug himsog na. Ug mobalik na usab unyang gabii, Ginoo, sa
panerbisyo, nga ginadayeg ug ginahimaya ang Dios tungod sa
ilang pagkaayo. Itugot kini, Ginoo.

Ug samtang ginaduko nato ang atong mga ulo:

260 Jgsoong Neville, ubani ako, kung mahimo. Gusto kong
moduol usab sila ni Igsoong Fleeman, ug Igsoong Deitzman, o
kung kinsa dinhi, ug si Igsoong Cox, duol mong tanan ug tabangi
ako dinhi sa altar. Ginatawag ko ang mga diyakono dinhi sa
iglesia niining higayona.

261 Ug samtang ginaampo nato sila, mahimo ninyong tabangan
sila kung gusto ninyo. Ako—gusto ko nga ang matag usa dinhi
magmatinuuron gayud. Ug samtang ginaampo namo ang mga
may sakit, gusto ko nga mag-ampo pud kamo uban kanamo.

262 Nakita ko ang usa ka batang lalaki nga nagalingkod dinha sa
luyo karon, nga kaganina milakaw dinha sa pasilyo ug nagadugo.
Ug makahibulongan kaayo nga gipahunong sa Ginoong Jesus
ang pagdugo karon mismo. Kita n’yo? Pagadayegon ang Iyang
kalooy, pagapasidunggan ang Iyang Ngalan. Tan-awa n’yo kung
pila mismo ang mga nangaayo niadtong miaging pipila ka
adlaw!

263 Palandunga n’yo, ang mismong Ginoong Jesus nga atua
kaniadto sa mga adlaw sa mga apostoles ania mismo karon. Ug
haduol na ang katapusan sa mga Gentil. Usa ka gamhanang

pagpamuhat ang nagakahitabo sa taliwala sa supernatural nga
mga magtotoo, kay nagatoo kita nga ania mismo ang Dios.

26¢ Hunahunaa lang, ang inyong—inyong gihimaya nga lawas
ania mismo sa tabernakulo karon, ang Presensiya sa Balaang
Espiritu nga karon mao ang inyong gihimaya nga kahimtang.
Gihimaya na kamo diha kang Cristo karon mismo! “Kadtong
Iyang mga gimatarung, Iyang gihimaya.” Ug ang inyo mismong
gihimayang lawas nagatindog haduol kaninyo karon mismo,
diha kang Cristo Jesus, aron hatagan kamo og kusog sama sa
pagpakarga sa usa ka baterya. Ang Balaang Espiritu anaa sa
sulod ninyo. Pagakargahan Niini ang inyong lawas aron hatagan
kamo og bag-ong kusog, aron ayohon kamo gikan sa sakit nga
inyong ginahambin, aron himoon kamo nga mamaayo na.

265 Karon, gusto ko nga ang iglesia, kung mahimo nila, kauban
sa atong mga igsoong babaye, kung mahimo awiton nila pag-
usab ang maong awit. Karon, ang matag usa kaninyo diha sa may
altar. ..

266 Karon, mga higala, kung usa man ako ka manglilimbong,
wala ako masayod niana. Pero nagapaningkamot gyud ako nga
mahimong usa ka Cristohanon, ug sa tibuok kong kasingkasing
nagapaningkamot ako nga tabangan ang mga tawo. Ug
ginapaningkamotan kong tabangan kamo, nga mga anak sa
Dios. Ug kung akong—kung gihigugma ko ang akong Langitnong
Amahan, higugmaon ko usab kamo, nga Iyang mga anak. Kung
dili. . .Kung ginalimbongan ko kamo, nan ginapaninguhaan ko
diay’'ng limbongan ang Dios, ingon nga Iya man kamong mga
anak; walay si bisan kinsa ang makalimbong sa Dios. Ngani
ginapaningkamotan kong tabangan kamo.

267 Mao kana’y hinungdan nga ginapanalanginan sa Dios ang
akong mga pagpaningkamot. Ug tingali dili kaayo maayo ang
mga niini, ug ginakaulaw ko ang pipila niini, ug nasayod ang
Dios nga ginakaulaw ko ang mga niini ug nagabasol ako sa
akong mga pagpaningkamot. Apan ginabuhat gyud nako ang
tanan nga mahimo ko aron makatabang sa Gingharian sa Dios ug
aron tabangan kamo nga mga anak Niya. Dawata ninyo si Jesus
karong buntaga ingon nga inyong Mananambal, dinhi mismo sa
entablado, og mobalik kamo sa inyong mga lingkoranan ug sa
inyong panimalay nga normal na ug himsog na.

268 Karon, kung ayohon Niya ang gatusan dinhi, ug ang
linibo-libo sa tibuok kalibutan, nganong dili man Niya kamo
pagaayohon? Basta magtoo lamang. Sige, mga igsoong babaye.
Igsoong Neville, gusto kong moduol ka ug dihogan sila.
[Nagaampo si Igsoong Branham para sa mga may sak1t dili
kaayo madungog ang iyang mga pulong—Ed.].

